
Юртимизда 2023 йил 30 апрель куни 
ўтказилган референдумда янги таҳрирдаги 
Ўзбекистон Республикаси Конституцияси 
иштирок этган фуқароларнинг 90,21 фоизи 
томонидан ёқлаб овоз бериш орқали қабул 
қилинганлиги унда халқимизнинг Янги Ўз-
бекистонни барпо этиш бўйича орзу-умид-
лари ва интилишлари ўз аксини топганли-
гидан далолат бермоқда.

Янги таҳрирдаги Конституция Янги Ўзбе-
кистон стратегиясини амалга оширишнинг 
сиёсий-ҳуқуқий асосларини яратиб, миллий 
давлатчилик тараққиётининг тарихий муҳим 
босқичида давлат ва жамиятни янада ри-
вожлантиришнинг устувор йўналишларини 
белгилаб берди.

Референдум кўп миллатли буюк хал-
қимизнинг бирдамлиги ва ҳамжиҳатлиги, 
суверен, демократик, ҳуқуқий, ижтимоий 
ва дунёвий давлат қуришга қатъий қарор 
қилганлигининг ишончли ифодаси бўлди.

Хусусан, Конституцияда давлат қурили-
шининг янги стратегик мақсади – ижтимоий 
давлат қуриш эканлиги белгилаб берилди, 
ижтимоий адолат ва бирдамлик принцип-
лари жорий этилди, инсон ҳуқуқ ва эркин-
ликларини ҳимоя қилишнинг мутлақо янги 
механизмларини назарда тутувчи конститу-
циявий асослар мустаҳкамланди.

Ўзбекистон Республикаси Президен-
тининг 2023 йил 8 майдаги “Муддати-
дан илгари Ўзбекистон Республикаси 
Президенти сайловини тайинлаш тўғ-
рисида”ги 68-сон Фармони билан 2023 
йил 9 июль куни муддатидан илгари 
Ўзбекистон Республикаси Президенти 
сайлови ўтказилиши белгиланди.

Ўзбекистон Республикаси Конституция-
сининг 128-моддасига мувофиқ Ўзбекистон 
Республикаси Президенти муддатидан ил-
гари Ўзбекистон Республикаси Президенти 
сайловини тайинлашга ҳақли.

Ўзбекистон Республикаси Сайлов 
кодексининг 66-моддасига мувофиқ 
Ўзбекистон Республикаси Президенти 
муддатидан илгари Ўзбекистон Республи-
каси Президенти сайловини тайинлаган 
тақдирда, сайлов Сайлов кодексига тўлиқ 
мувофиқ ҳолда икки ой ичида ўтказили-
ши белгиланган. Бунда сайловга тайёр-
гарлик кўриш ҳамда уни ўтказишга доир 
тадбирларни амалга ошириш муддатлари 
Марказий сайлов комиссияси томонидан 
белгиланади.

Шу билан бирга, Сайлов кодексида сай-
лов кампаниясини бошланганлиги Марка-
зий сайлов комиссияси томонидан эълон 
қилиниши юзасидан нормалар белгилаб 
берилган.

Юқорида кўрсатиб ўтилган қонун та-
лабларидан келиб чиқиб, Марказий сайлов 
комиссияси муддатидан илгари Ўзбекистон 
Республикаси Президенти сайловини ўтка-
зиш бўйича тайёргарлик ишларини бошла-
ди.

Шу муносабат билан 2023 йил 10 май 
куни соат 11:00 да Марказий сайлов комис-
сиясининг мажлиси бўлиб ўтади.

Мажлисда муддатидан илгари Ўзбекистон 
Республикаси Президенти сайлови бўйича 
сайлов кампанияси бошланишини эълон 
қилиш ҳамда сайловга тайёргарлик кўриш 
ва уни ўтказишга доир тадбирларни амалга 
ошириш муддатларини белгилаш масалала-
ри кўриб чиқилади.

Мазкур мажлис МСКнинг YouTube плат-
формаси орқали тўғридан-тўғри эфирга 
узатилади.

Юртимизда Хотира ва қадрлаш куни 
кенг нишонланмоқда. Иккинчи жаҳон 
уруши қатнашчилари рағбатлантири-
либ, саломатлигига алоҳида эътибор 
қаратилмоқда. Хусусан, шу кунларда 
уларнинг бир гуруҳи санаторийларда 
даволанмоқда.

Президент Шавкат Мирзиёев 8 май куни 
Тошкент шаҳридаги “Chinobod Plaza” санато-
рийсига бориб, уруш қатнашчилари ҳолидан 
хабар олди. Анорбой ота Жалилов, Ашир ота 
Ўсаров, Антонина Коломенцева, Тўлаган ота 
Имомов, Аббос ота Аппанов билан дилдан 
суҳбатлашди.

– Сизларни кўрай, байрам билан таб-
риклай деб келдим. Бу, аввало, сизларнинг 
байрамингиз. Ўша пайтлардаги жасорат ва 
матонатингиз туфайли кейинги авлодлар 
тинч, эркин яшади. Машаққатли меҳнат 
ва зафарларга тўла ҳаёт йўлингиз бугунги 
ёшлар учун чинакам ибрат мактаби, ватан-
парварлик мактаби, десак, айни ҳақиқатни 
айтган бўламиз. Сиз билан бутун эл-юр-
тимиз фахрланади, – деди давлатимиз 
раҳбари.

Уруш қатнашчилари ҳурмат ва меҳр оғу-
шида яшаётгани, соғлиги яхши, ҳаётидан 
рози эканини айтди. Ўзлари истиқомат қи-
лаётган ҳудудда, фарзанд ва набиралари-
нинг ҳаётида бўлаётган ўзгаришлар ҳақида 
гапирди.

– Мана, яқинда янгиланган Конституция-
мизни қабул қилдик, – деди Президент. – 
Мамлакатимиз ривожини ошириш, халқимиз 
ҳаётини яхшилаш бўйича катта марралар 
олдик. Мана шундай ўзгаришлар пайтида 
сиздек катта тажрибага эга инсонларнинг 

ёнимизда бўлиши, маслаҳатларингизни 
олиш бизга чексиз куч-ғайрат беради.

Нуронийлар эътибор ва ғамхўрлик учун 
Президентимизга миннатдорлик билдириб, 
хайрли дуолар қилди.

– Табаррук дуоларингизни олиш, сизга 
қўшилиб халқимизнинг тинчлигини сўраш 
– катта бахт. Ҳаётда кўп-кўп синовларни 
кўрган, қарийб бир асрлик ҳаёт тажрибаси-
га эга бўлган сиздай муҳтарам инсонларнинг 
дуолари ижобат бўлади. Нуронийларимиз 
учун барча зарур шароитларни яратишга 
бундан буён ҳам катта эътибор қаратамиз. 
Бу – биз учун муқаддас бурч ва вазифадир, 
– дея таъкидлади Шавкат Мирзиёев.

Шунингдек, Президент Шавкат Мирзиёев 
Ғалаба боғига ташриф буюриб, “Матонат 
мадҳияси” ёдгорлик мажмуасига гулчамбар 
қўйди.

Давлатимиз раҳбари ташаббуси билан 
барпо этилган бу мажмуа халқимизнинг 
урушдаги йўқотишлари, тинчлик учун ку-
раши ва улкан ҳиссасини ифодалайди. Шу 
боис боғ ҳар доим, айниқса, байрам кунла-
рида ёшу кексалар билан гавжум.

Бу йил ҳам 9 май – Хотира ва қадрлаш 
куни кенг нишонланмоқда. Президент фар-
монига мувофиқ, Иккинчи жаҳон уруши қат-
нашчилари рағбатлантирилмоқда. Уларнинг 
саломатлиги ҳамиша эътиборда.

Ғалаба боғида Қуролли Кучлар тизимига 
кирувчи вазирлик ва идоралар, давлат таш-
килотлари вакиллари жам бўлди. Улар ҳам 
мажмуа пойига гуллар қўйди.

Ўзбекистон Республикаси Президентининг 
расмий веб-сайтидан олинди.

Иккинчи жаҳон уруши 
қатнашчилари ҳолидан 

хабар олинди

Ҳурматли парламент аъзолари, сиё-
сий партиялар ва жамоатчилик вакил-
лари!

Ҳурматли йиғилиш қатнашчилари!
Хабарингиз бор, шу йил 30 апрель куни 

мамлакатимиз ҳаётида, ҳеч шубҳасиз, том 
маънодаги улкан тарихий воқеа бўлиб ўтди. 
Биринчи марта умумхалқ референдуми асо-
сида янгиланган Конституциямизни қабул 
қилдик.

Референдумда қатнашган фуқаролари-
мизнинг мутлақ кўпчилиги “Бу – менинг 
Конституциям”, деб ғурур билан овоз берди.

Референдум кейинги йилларда халқи-
мизнинг сиёсий онги, ҳуқуқий маданияти 
ва дунёқараши нақадар юксалганини амал-
да кўрсатди. Ушбу тарихий танлов орқали 
халқимиз бундан олти йил олдин бошлаган 
ислоҳотларимизга катта ишонч билан қараб, 
уларни тўла қўллаб-қувватлашини яна бир 
бор намоён этди. Эл-юртимизнинг ана шун-
дай азму қарори асосида давлатчилигимиз 
ва иқтисодиётимизни бундан кейин ҳам 
барқарор ривожлантириш учун мустаҳкам 
замин яратилди.

Буларнинг барчаси – миллати, тили ва 
динидан қатъи назар, ҳар бир юртдошимиз 
“қилса бўлар экан-ку”, деб, ўз рўзғори, 
оиласи мисолида юртимизда юз бераётган 

катта ўзгаришларни яққол сезаётганидан 
далолат эмасми?

Конституциямиз лойиҳасини муҳокама 
қилишдан бошлаб то уни қабул қилгунча 
бўлган даврда ўтказилган умумхалқ муҳока-
маларида миллионлаб юртдошларимиз фаол 
ва муносиб иштирок этдилар. Шу нуқтаи 
назардан қараганда, янгиланган Конститу-
циямизнинг чинакам муаллифи халқимиз 
бўлди, деб айтишга барча асосларимиз бор.

Энг муҳими, энди ислоҳотларимиз йўли-
дан ҳеч қачон ортга қайтмаймиз, “инсон – 
жамият – давлат” деган янги тизим асосида 
фақат ва фақат олдинга қараб борамиз.

Албатта, халқимизнинг референдумдаги 
овози, билдирган юксак ишончи барчамизга 
катта масъулият юклайди, эл-юртимизни 
рози қилиш учун бизни янги марраларга 
ундайди, ислоҳотларни жадал давом эт-
тиришда янада катта куч-ғайрат ва илҳом 
бағишлайди.

Фурсатдан фойдаланиб, ўзининг юксак 
фуқаролик бурчини чин дилдан адо этиб, 
Асосий қонунимизни қабул қилишда амалий 
таклиф ва ташаббуслари, ғоя ва фикрлари 
билан фаол иштирок этган кўпмиллатли, 
мард ва олижаноб халқимизга таъзим қи-
ламан.

ЯНГИЛАНГАН КОНСТИТУЦИЯМИЗ 
УЧИНЧИ РЕНЕССАНСНИ БАРПО 

ЭТИШ ЙЎЛИДА МУСТАҲКАМ 
ҲУҚУҚИЙ ПОЙДЕВОР БЎЛИБ 

ХИЗМАТ ҚИЛАДИ

ЯНГИ ТАҲРИРДАГИ ЎЗБЕКИСТОН 
РЕСПУБЛИКАСИ КОНСТИТУЦИЯСИНИ 
АМАЛГА ОШИРИШ БЎЙИЧА БИРИНЧИ 

НАВБАТДАГИ ЧОРА-ТАДБИРЛАР 
ТЎҒРИСИДА

Ўзбекистон Республикаси Президенти Шавкат Мирзиёевнинг 
Олий Мажлис палаталари аъзолари, сиёсий партиялар ва 

жамоатчилик вакиллари билан учрашувдаги нутқи

Давоми 2-бетда. 

Давоми 3-бетда. 

Ўзбекистон Республикаси Президентининг 
Ф А Р М О Н И

Ўзбекистон Республикаси Президенти 
Шавкат Мирзиёев 8 май куни Олий Мажлис 
палаталари, сиёсий партиялар, суд ва ижро 
этувчи ҳокимият органлари раҳбарлари 
ҳамда жамоатчилик фаоллари билан муло-
қот қилди. Унда янги таҳрирдаги Ўзбекистон 
Республикаси Конституциясини қабул қи-
лиш бўйича шу йил 30 апрелда бўлиб ўтган 
референдум якунлари ҳақида сўз борди.

Давлатимиз раҳбари ўз нутқида янгилан-
ган Конституциямизда барча қатлам ман-
фаатлари инобатга олинганлиги, уни ишлаб 
чиқишда аҳоли фаол иштирок этганлиги 
ҳамда референдум орқали қабул қилинган-
лиги ушбу ҳужжатнинг чинакам халқ Конс-
титуцияси бўлганидан далолат эканлигини 
таъкидлади.

ЯНГИЛАНГАН КОНСТИТУЦИЯНИ ҲАЁТГА 
ЖОРИЙ ЭТИШ БЎЙИЧА ЧОРА-ТАДБИРЛАР 

МУҲОКАМА ҚИЛИНДИ

МАРКАЗИЙ САЙЛОВ 
КОМИССИЯСИНИНГ МУДДАТИДАН 

ИЛГАРИ ЎЗБЕКИСТОН РЕСПУБЛИКАСИ 
ПРЕЗИДЕНТИ САЙЛОВИГА БАҒИШЛАБ 
ЎТКАЗИЛАДИГАН МАЖЛИСИ ҲАҚИДА

Давоми 4-бетда. 

9 МАЙ – ХОТИРА ВА ҚАДРЛАШ КУНИ

Шу билан бирга, жамиятимиздаги янги-
ланиш ва ўзгаришларни амалга оширишда 
жонбозлик кўрсатиб, эзгу ишларимизда 
бизни қўллаб-қувватлаб келаётган муҳта-
рам нуронийларимиз, илм-фан ва маданият 
арбоблари, зиёлиларимизга, жонкуяр ўқи-
тувчи-мураббийлар ва шифокорларимизга, 
иқтисодиётимиз ривожига янги куч бераётган 
тадбиркорларимизга, ишчи-хизматчилар, 
миришкор деҳқон ва фермерларимизга, клас-
терлар ходимларига,  жамиятимизнинг таянч 
устуни бўлмиш маҳалла раислари, ҳоким ёр-
дамчилари, ёшлар етакчилари, хотин-қизлар 
фаоллари ва профилактика инспекторларига, 
келажагимиз эгаси бўлган азму шижоатли 
ёшларимизга, бир сўз билан айтганда, Ўзбе-
кистоннинг барча ҳақиқий ватанпарварларига  
самимий миннатдорлик билдираман.

Айни пайтда халқ билан мулоқот қилиб, 
унинг фикрини олиб, Асосий қонунимизни 
такомиллаштиришга ўз ҳиссасини қўшган 
Конституциявий комиссия аъзоларига, барча 
депутат ва сенаторлар, сиёсий партиялар 
вакилларига, қонун лойиҳасини халқаро 
стандартлар асосида ишлаб чиқишда фаол 
иштирок этган олимлар, маҳаллий ва хорижий 
экспертларга, референдум жараёнларини 
ҳаққоний ёритиб, ўзининг холис фикрларини 
билдирган барча оммавий ахборот воситалари 
ходимларига, халқаро кузатувчиларга алоҳи-
да ташаккурлар айтаман.

Азиз ватандошлар!
Ҳеч шубҳасиз, халқимиз ўз танловини 

амалга ошириб, янгиланган Конституция учун 
овоз берган 30 апрель санаси тарихимизда 
унутилмас ёрқин саҳифа бўлиб қолади. Ай-
нан шу куни кўпни кўрган, ҳаёт маъносини, 
тинчлик ва инсон қадрини чуқур англайдиган 
эл-юртимиз демократия, эркинлик ва тенглик, 
ижтимоий адолат ва бирдамлик ғояларига 
садоқатини яна бир бор амалда тасдиқлади.

Қадим тарихимиздан келиб чиққан ҳолда, 
ота-боболаримизга хос эзгу қадриятларни 
рўёбга чиқариш, яъни инсонни улуғлаш, 
унинг ҳуқуқ ва манфаатларини таъминлаш, 
одамларимиз билан бамаслаҳат иш кўриш биз 
учун чинакам демократия намунасидир.

Халқимизда “Бирдамлик бор жойда ил-
дамлик бор”, деган доно нақл бежиз айтил-
маган. Чиндан ҳам, ўзаро аҳиллик ва ҳам-
жиҳатлик бўлган юртда албатта қут-барака, 
тараққиёт бўлади.

Бизнинг энг катта бойлигимиз – Ўзбекис-
тонни ўзи учун ягона Ватан деб биладиган 
кўпмиллатли буюк халқимиздир. Жонажон 
юртимизда қарор топган миллатлараро дўст-
лик ва аҳилликни – мана шундай бебаҳо ха-
зинамизни кўз қорачиғидек асраб-авайлаш 
барчамизнинг олий бурчимиздир.

Ҳурматли йиғилиш иштирокчилари!
Янгиланган Конституциямизнинг биринчи 

моддасида Ўзбекистон – суверен, демокра-
тик, ҳуқуқий, ижтимоий ва дунёвий давлат 
деб, қатъий белгилаб қўйилгани тарихий 
аҳамиятга эга. Халқимизнинг хоҳиш-иродаси 
билан Асосий қонунда муҳрланган бу прин-
циплар – мамлакатимизнинг тараққиёт йўли 
ва тақдирини, унинг келажагини белгилаб 
берган ушбу “бешта устун” ҳеч қачон ўзгар-
тирилмайди.

Дунёда кундан-кунга янги-янги синовлар, 
хавф-хатар ва таҳдидлар пайдо бўлаётгани-
ни барчангиз кўриб турибсиз. Энг нуфузли 
сиёсатшунос ва экспертлар ҳам, “ақл марказ-
лари” ҳам жаҳонда содир бўлаётган ҳозирги 
зиддият ва тўқнашувлар қачон ва нима билан 
тугашини айта олмаяпти.

Шундай мураккаб вазиятда, ҳар бир 
ишимизда, қабул қилаётган барча қонун ва 
қарорларимизда фақат ва фақат халқимиз, 
Ватанимиз манфаатлари энг устувор ўрин-
да туриши шарт. Бунинг учун, биринчидан, 
ота-боболаримизнинг асрий армони бўлган, 
тенгсиз ва буюк неъмат – мустақиллигимизни 
асраб-авайлаш, уни янада мустаҳкамлаш ва 
келгуси авлодларга мерос қилиб қолдириш 
барчамиз учун ҳаёт-мамот масаласи эканини 
унутмаслигимиз зарур.

Бизнинг уч минг йиллик давлатчилик тари-
хига, бой ва бетакрор маданиятга эга бунёд-
кор халқимиз бор. Қирқ миллионга яқинла-
шиб бораётган бугунги Ўзбекистон халқининг 
тақдири ва истиқболи, фаровон ҳаёти учун 
барчамиз масъул ва жавобгармиз. Шу сабаб-
дан юртимизда тинчлик ва барқарорликни 
асраш ва мустаҳкамлаш бундан буён ҳам энг 
муҳим вазифамиз бўлиб қолади.

Шу мақсадда миллий хавфсизликни таъ-
минлаш, Қуролли Кучларимиз жанговар сало-
ҳиятини оширишга қаратилган ишларимизни 
янги босқичга олиб чиқамиз.

Эл-юртимизнинг тинч-осойишта ҳаётини 
таъминлаш учун “хавфсиз шаҳар”, “хавфсиз 
маҳалла”, “хавфсиз кўча” концепцияларини 
жадал амалга оширамиз. Бунинг учун янги 
ташкил қилинган “маҳалладаги бешлик” 
тизимини давлат ва жамият томонидан ҳар 
жиҳатдан қўллаб-қувватлаймиз. Фуқаро-
лараро тотувлик, миллатлараро дўстлик ва 
бағрикенглик муҳитини янада мустаҳкамлаш 
учун бор куч ва имкониятларимизни сафар-
бар этамиз.

Дунёдаги ҳозирги мураккаб вазиятда тинч-
ликсевар ташқи сиёсатимизни давом эттириб, 
узоқ ва яқин давлатлар билан дўстлик алоқа-

ларини, барча соҳаларда ўзаро ҳамкорликни 
ривожлантирамиз.

Биз мамлакатимиз суверенитетини янада 
мустаҳкамлашда глобал иқлим ўзгариши, 
озиқ-овқат, энергетика, логистика билан 
боғлиқ хавф-хатарлар, сув тақчиллигининг 
салбий таъсирини юмшатиш бўйича янги 
ташаббус ва дастурлар ишлаб чиқиб, ҳамкор-
ларимиз билан бирга фаол иш олиб борамиз.

Иккинчидан, биз Ўзбекистонни ижтимоий 
давлат, деб эълон қилдик.

Мамлакатимизда 2 миллион 200 мингдан 
зиёд оилалар ижтимоий кўмакка муҳтож. Аҳо-
лимизнинг 55 фоизи ёшлардан иборат.

Шу ўринда бир масалага эътиборингизни 
қаратмоқчиман. Янгиланган Конституция-
мизда давлатнинг ижтимоий мажбуриятлари 3 
баробар кўпайтирилмоқда. Бу рақамни айтиш 
осон, лекин уни амалда таъминлаш учун жуда 
кўп ишлашимиз зарур. Бунга давлат бюдже-
тидан ҳар йили қўшимча 30-40 триллион сўм 
ажратиш керак бўлади. Бунинг ҳисобидан, 
ҳар йили юзлаб янги боғчалар, мактаб ва 
шифохоналар қуришимиз лозим.

Ёшлар сиёсатини, таълим-тарбия, илм-
фан, маданият ва спорт соҳаларини ривож-
лантиришни устувор вазифа сифатида юқори 
босқичга кўтариш бўйича ҳам янги имконият-
ларни сафарбар этамиз. Нуронийлар, ёлғиз 
кексалар, ногиронлиги бўлган инсонлар, 
алоҳида эътиборга муҳтож аҳоли қатламига 
ижтимоий хизматлар кўламини янада кенгай-
тирамиз. Иш ҳақи, пенсия, нафақа ва стипен-
диялар миқдорини мунтазам ошириб борамиз.

Ўзимизга савол берайлик нима учун аҳо-
лимиз референдумда бунчалик фаол бўлди?

Нимага улар ислоҳотларимизни қўллаб-
қувватламоқда? Чунки, Қорақалпоғистон 
Республикаси ва вилоятларимизнинг қишлоқ 
ва овулларидан тортиб, пойтахтимиз маҳал-
ла ва кўчаларидаги улкан бунёдкорлик ва 
ободончилик ишларини ўз кўзлари билан 
кўраяптилар.

Биргина мисол, ўтган йилдан бошлаб 
“очиқ бюджет” тизимини жорий этганимиз 
қишлоқ ва маҳаллалардаги оддий одамла-
римиз кайфиятига қандай ижобий таъсир 
кўрсатганини ҳаммамиз кўриб, билиб туриб-
миз. Лекин, одамларимизнинг ўсиб бораётган 
талабларини қондириш учун ҳозиргидан кўра 
икки карра кўп ишларни бажаришимиз керак.

Яхши биласизлар, биз мамлакатимизда 
камбағаллик борлигини тан олиб, алоҳида 
дастурлар асосида уни қисқартириш бўйича 
катта иш олиб бормоқдамиз.

Шу мақсадда аҳоли, айниқса, ёшлар ва хо-
тин-қизлар бандлигини таъминлаш, уларнинг 
даромадини ошириш борасида “учта дафтар”, 
ижтимоий реестр тизимини йўлга қўйиб, 
салмоқли натижаларга эришдик. Лекин ҳали 
қиладиган ишларимиз ҳам оз эмас.

Бу борада одамларимиз янгиланган Конс-
титуциядан, биз жорий этаётган янги тизим-
дан кўп нарсаларни кутмоқда.

Аҳолимизга муносиб турмуш шароитлари-
ни яратиш учун, энг аввало, иқтисодий ўсиш-
ни таъминлаш зарур. Ялпи ички маҳсулотимиз 
ҳажмини ҳозирги 80 миллиард доллардан 
яқин йилларда 160 миллиард долларга етка-
зиш учун бор имкониятларни ишга солишимиз 
керак. Бу – аҳоли жон бошига ялпи ички маҳ-
сулот ҳажми 4 минг долларга етади, дегани.

Биз бундан буён ҳам хусусий секторни 
қўллаб-қувватлаш, солиқ маъмурчилигини 
янада соддалаштириш, давлатнинг иқтисо-
диётдаги иштирокини камайтириш борасидаги 
ишларни жадал давом эттирамиз. Айниқса, 
қишлоқ ва сув хўжалиги, саноат, энергетика, 
транспорт, қурилиш соҳаларига катта-катта 
инвестициялар жалб қилинади.

Умуман, ҳукумат 1 августга қадар давлат 
ўзига олган ҳар бир янги мажбурият бўйича 
уларнинг маблағлари, ижро механизмлари, бу 
масалада масъул вазирлик ва ҳокимликлар ҳам-
да мутасаддилар аниқ кўрсатилган алоҳида дас-
тур ишлаб чиқиб, парламентимизга киритади.

Учинчидан, Конституциямизда илк бор, 
Ўзбекистон Республикасига ҳуқуқий давлат 
деган таъриф берилди.

Бош қомусимизда инсон ҳуқуқлари ка-
фолатларига оид нормалар ҳам 3 баробар 
кўпайтирилди.

Бу – авваламбор барча соҳада қонун усту-
ворлиги таъминланади, дегани.

Бундан буён, қонунлардаги ноаниқликлар 
инсон фойдасига ҳал бўлади.

Энг муҳими, “Қонун – муқаддас, ҳар қан-
дай ҳолатда ҳам адолатни қарор топтириш 
шарт!” деган қараш жамиятнинг ҳар бир аъ-
зоси, айниқса, мансабдорлар учун ҳаёт қои-
дасига айланиши керак.

Шу билан бирга, инсон ҳуқуқ ва эркин-
ликларини ишончли ҳимоя қилиш учун суд-
ларнинг одил ва мустақил иш юритишини 
албатта амалда таъминлашимиз зарур.

Шу мақсадда, Асосий қонунимизда ҳеч 
ким суд қарорисиз 48 соатдан ортиқ ушлаб 
турилиши мумкин эмаслиги белгиланди. Эр-
кинликни чеклашга фақат суд қарори асосида 
йўл қўйилиши ҳақидаги қоида мустаҳкамлан-
ди. Айбланувчига ўзига қарши кўрсатма бер-
маслик, яъни “сукут сақлаш” ҳуқуқи биринчи 
марта алоҳида белгилаб қўйилди. Адвокатлар 
мақоми оширилиб, уларнинг терговчи ва про-
курор билан тенг ваколатга эга экани қайд 
этилди.

Албатта, Асосий қонунга киритилган бу 
илғор янгиликларни амалда жорий этиш осон 
бўлмайди, кўп жамиятлар бундай ўзгариш-
ларни фақат орзу қилади. Бунинг учун суд-
ҳуқуқ идораларининг кадрлар салоҳиятини 
яхшилаш ва моддий-техник базасини мустаҳ-
камлашимиз зарур.

Энг муҳими, терговчи, прокурор, судья, 
адвокатларнинг билим ва малакаси, маъна-
вий дунёсини юксалтириш билан бирга, аҳо-
лининг ҳам ҳуқуқий маданиятини ошириш, 
ҳаммамиз учун дунёқарашимизни ўзгартириш 
талаб этилади. Қандай оғир бўлмасин, бу 
ишларни амалга оширишни замоннинг ўзи 
тақозо этмоқда.

Тўртинчидан, демократик тараққиёт йўли-
ни қатъий давом эттирамиз.

Бош қомусимизда бу мақсадга эришиш 
кафолатларини янада кучайтирдик. Бизга 
инсон ва бизнеснинг оғирини енгил қила-
диган, уларга сифатли хизмат кўрсатадиган 
ихчам ва самарали бошқарув тизими керак. 
Маъмурий ислоҳотларни айнан шу мақсад-
да бошладик. Биринчи босқичда ҳукумат ва 
вазирликлар ихчам қилиниб, уларнинг иш 
услуби ўзгартирилди. Навбатдаги вазифамиз 
– вилоят ва туман даражасида ҳам бошқарув 
сифатини оширишдан иборат.

Менинг энг катта ниятим – одамларни қий-
наётган муаммоларни маҳалланинг ўзи ечади-
ган халқчил тизим яратиш. Шу боис, молия, 
солиқ, бандлик каби идораларнинг камида 
30 фоиз ваколатларини маҳалла даражасига 
тушириш мўлжалланмоқда.

Шу билан бирга, янгиланган Конститу-
циямиздаги ўзгаришлар бир қатор сиёсий 
ислоҳотларни ҳам назарда тутади. Бу борада 
парламент фаолиятида муҳим ўзгаришлар 
амалга оширилмоқда. Хусусан, Қонунчилик 
палатасининг мутлақ ваколатлари амалдаги 
5 тадан 12 тага, Сенатда эса 14 тадан 18 тага 
етказилди.

Айни пайтда, палаталарнинг ваколатлари-
га ҳам аниқлик киритилди. Масалан, ҳукумат-
ни шакллантириш, унинг фаолияти устидан 
парламент назоратини амалга ошириш маса-
лалари Қонунчилик палатасининг ваколатига 
ўтказилди.

Шу билан бирга, депутатларимиз асосий 
эътиборни қонунларнинг сифати ва таъсир-
чанлигини оширишга қаратадиган, уларнинг 
ижросини самарали ташкил этишда ҳукумат 
билан биргаликда қаттиқ ишлайдиган вақт 
келди.

Сенатнинг фаолияти эса ҳудудлар билан 
боғлиқ масалаларни ҳал этиш, маҳаллий 
Кенгашларга ҳар томонлама кўмаклашиш, 
жойларда, айниқса, маҳаллаларда қонун-
лар ижросини таъминлашга йўналтирилиши 
зарур.

Буларнинг барчаси, депутат ва сенатор-
ларимиз зиммасига катта масъулият юклаши 
табиий, албатта. Энди улар пастга тушиб, 
кўпроқ одамларимиз билан учрашиб, улар-
нинг муаммоларини эшитса, вазирлар ва 
ҳокимлар билан биргаликда ҳар бир масала 
бўйича аниқ ечимларни топса, бундан умумий 
ишимизга фақат фойда бўлади.

Бугунги кунда халқ овози ва фикрини кенг 
жамоатчиликка, давлат идоралари эътиборига 
олиб чиқаётган энг таъсирчан куч, бу – омма-
вий ахборот воситалари, журналистлардир.

Жамиятимиздаги очиқлик сиёсатини изчил 
давом эттириш мақсадида оммавий ахборот 
воситалари фаолиятининг эркинлиги, ахбо-
рот олиш, фойдаланиш ва тарқатишга бўлган 
ҳуқуқлар қатъий кафолатланмоқда.

Шу билан бирга, сўз эркинлиги, бу – масъ-
улият ҳам дегани. Яъни ахборот маконида 
ҳаққонийлик ва холислик бош мезон эканини 
унутмаслигимиз зарур.

Айни пайтда нодавлат ташкилотларнинг 
ролини ошириш, ҳуқуқларини кафолатлаш 
орқали фуқаролик жамияти институтларини 
ривожлантиришга алоҳида эътибор қарати-
лади.

Бешинчидан, Ўзбекистон – дунёвий давлат 
ва бундан кейин ҳам шундай бўлиб қолади.

Халқимизнинг референдум орқали билдир-
ган хоҳиш-иродаси, қатъий танлови ҳам шу.

Бундан буён ҳам миллати, тили, дини ва 
ижтимоий келиб чиқишидан қатъи назар, ҳар 
бир фуқаронинг виждон эркинлиги таъминла-
нади. Барча диний конфессиялар эркин фао-
лият юритиши учун зарур шарт-шароитларни 
яратиб берамиз,  

Мамлакатимизда миллатлар ва конфес-
сиялар ўртасида тотувлик ва ҳамжиҳатликни 
таъминлаш сиёсатини изчил давом эттирамиз. 
Жамиятимизда ҳар қандай радикаллашувга, 
диндан сиёсий мақсадларда  фойдаланишга 
ҳеч қачон йўл қўймаймиз.

Ҳурматли йиғилиш қатнашчилари!
Мен Президент сифатида иш бошлаган 

биринчи кунданоқ “Биз халқимизга хизмат 
қилгани келганмиз. Биз халқимизни рози 
қилиш учун келганмиз”, деган гапларни доим 
такрорлайман.

Биз ислоҳотларни бошлаган пайтда, ўзи-
миз тасаввур ҳам қилмаган жуда кўп муаммо 
ва синовларга дуч келдик. Уларга эл-юртимиз 
билан биргаликда ечим топиб, ҳар бир маса-
лани жойида ҳал қилиб боряпмиз. Чунки, ян-
гиланган Конституциямизнинг маъно-мазму-
ни, бош мақсади ҳам халқимизнинг фаровон 
ҳаёт кечириши учун муносиб шароит яратиб 

беришдан иборатдир. Бу мақсад йўлида қан-
чалик оғир бўлмасин, зарур маблағларни, 
керак бўлса, ортиқчаси билан топиб, барча 
имкониятларни ишга солаяпмиз.

Халқимизнинг ўзи – энг адолатли ҳакам. 
Мен аминман, бугун юртимиздаги ҳар бир 
инсон “ҳаётимда ижобий ўзгариш бўлмоқда”, 
деб айта олади.

Бугун биз тарихнинг янада масъулиятли 
ва ҳал қилувчи палласида турибмиз. Мамла-
катимиз тараққиётида мутлақо янги даврга 
қадам қўймоқдамиз. Чунки, янгиланган Конс-
титуциямизни қабул қилиш билан биз Учинчи 
Ренессанс учун ҳуқуқий пойдевор яратдик. 
Бугун халқимиз интилаётган ана шу буюк 
мақсадни амалга оширишга муносиб ҳисса 
қўшаман, деган ҳар бир юртдошимиз, аввало 
ушбу пойдеворга таяниб, ҳаракат қилиши 
лозим.

Айниқса, униб-ўсиб келаётган ёш авлоди-
мизнинг орзу-интилишларини рўёбга чиқа-
ришда, ёшларимиз келажаги учун мустаҳкам 
замин ҳозирлашда Асосий қонунимиз уларга 
беқиёс имкониятлар очиб беради.

Шу муносабат билан, мен бугун иккита 
муҳим Фармонни имзоладим.

Биринчи Фармон янгиланган Конституция-
мизни ҳаётга жорий этиш, ижросини таъмин-
лаш учун унинг мазмун-моҳиятини халқимиз 
ўртасида кенг тарғиб қилиш бўйича аниқ 
вазифаларни назарда тутади.

Шу маънода, Бош қонунимизнинг ҳар бир 
банди ва моддасини жамиятимиз, айниқса, 
ёшларимиз учун ҳаёт қоидасига айлантириш, 
бу борада уларнинг тушунча ва тасаввурла-
рини кенгайтириш, ҳар бир маҳалла, таълим 
маскани, ташкилот ва корхонада чуқур ўрга-
ниш мақсадида ўқув дастурлари, дарслик ва 
қўлланмалар яратиш зарур.

Шу билан бирга, янгиланган Конститу-
циянинг 128-моддасида мамлакат Президен-
тига берилган ваколатдан фойдаланиб, мен 
иккинчи муҳим Фармонни имзоладим. Унга 
мувофиқ, юртимизда муддатидан илгари Пре-
зидент сайлови ўтказилади.

Бундай қарорга келиш учун қандай объ-
ектив зарурат бор, деган савол туғилиши 
табиий, албатта.

Нима учун, қолган уч ярим йиллик Прези-
дентлик муддатидан ўз ташаббусим билан воз 
кечаяпман? Чунки, ўзингиз кўриб турибсиз, 
Асосий қонунимизга мувофиқ, биринчидан, 
ҳокимиятнинг барча бўғинлари ислоҳ қили-
ниб, улар ўртасидаги муносабат ва мувозанат 
жиддий ўзгармоқда.

Иккинчидан, янгиланган Конституциямиз 
Президент, парламент, ҳукумат, вазирлар, ҳо-
кимлар олдига кечиктириб бўлмайдиган янги 
сиёсий, ижтимоий ва иқтисодий вазифаларни 
қўймоқда.

Учинчидан, халқимиз биздан барча со-
ҳаларда ғоят муҳим ва долзарб ўзгариш ва 
ислоҳотларни кутмоқда.

Тўртинчидан, дунёда ва минтақамизда кес-
кин ва мураккаб жараёнлар ҳукм сураётган 
ҳозирги вазиятда тўғри ва самарали ривож-
ланиш йўлини излаб топиш ва уни амалга 
ошириш энг ўткир ва долзарб масалага ай-
ланмоқда.

Шу муносабат билан бутун халқимизга 
мурожаат қилмоқчиман.

Азиз ва муҳтарам ватандошлар, барчангиз 
кўриб турибсиз, олдимизга бугун янада улкан 
марралар қўймоқдамиз.

Бундан буён ҳам жамият ва давлат ҳаёти, 
бугунги ва келгуси тараққиётига оид ҳар бир 
масала бўйича фақат ва фақат сизлар, до-
нишманд, бағрикенг халқимиз билан бамас-
лаҳат иш олиб борамиз.

Асосий қонунимизда халқ – давлат ҳоки-
миятининг бирдан-бир манбаи, деб бежиз 
ёзилмаган. Шу нуқтаи назардан, янгилан-
ган давлат ҳокимияти тизимида халқимиз, 
яна бир бор айтаман, фақат халқимиз ўзи 
ишонган раҳбарга мандат бериши мақсадга 
мувофиқ.

Ўйлайманки, бугунги мавжуд шароитда бу 
– энг тўғри ва адолатли қарор бўлади.

Сайловлар қонунга тўла мувофиқ ҳолда, 
очиқ ва ошкора тарзда ўтказилади. Бунда 
сиёсий партиялар, Президентликка номзод-
лар юртимиз тинчлиги ва унинг равнақига, 
халқимиз фаровонлигига хизмат қиладиган 
янги ғоя ва ташаббуслар билан майдонга чи-
қадилар, деб ишонаман.

Қадрли юртдошлар!
Шу ўринда бир фикрни яна таъкидлаб айт-

моқчиман: кўзлаган марраларимиз қанчалик 
юксак ва мураккаб бўлмасин, уларга эришиш 
учун бизда барча имкониятлар бор.

Буюк аждодларимиз мероси, халқимизнинг 
бунёдкорлик қудрати, интеллектуал ва маъ-
навий салоҳияти, унинг меҳнатсеварлик ва 
тадбиркорлик фазилати бу йўлда бизга куч-
қудрат манбаи бўлиб хизмат қилади.

Ишончим комил, сизлар билан, бутун хал-
қимиз билан эзгу мақсадларимизга албатта 
етамиз. Янги Ўзбекистонни барчамиз бир ёқа-
дан бош чиқариб, аҳил ва ҳамжиҳат бўлиб, 
биргаликда қурамиз.

Мана шундай улуғ мақсад йўлида ҳамман-
гизга сиҳат-саломатлик, янги ютуқ ва зафар-
лар, оилавий бахт-саодат тилайман.

Яратганнинг ўзи барча олижаноб ишлари-
мизда мададкор бўлсин!

Эътиборингиз учун раҳмат.

ЯНГИЛАНГАН КОНСТИТУЦИЯМИЗ УЧИНЧИ РЕНЕССАНСНИ 
БАРПО ЭТИШ ЙЎЛИДА МУСТАҲКАМ ҲУҚУҚИЙ ПОЙДЕВОР 

БЎЛИБ ХИЗМАТ ҚИЛАДИ
Ўзбекистон Республикаси Президенти Шавкат Мирзиёевнинг Олий Мажлис палаталари аъзолари, 

сиёсий партиялар ва жамоатчилик вакиллари билан учрашувдаги нутқи

 Давоми, бошланиши 1-бетда. 

ЯНГИ ТАҲРИРДАГИ ЎЗБЕКИСТОН РЕСПУБЛИКАСИ 
КОНСТИТУЦИЯСИНИ АМАЛГА ОШИРИШ БЎЙИЧА БИРИНЧИ 

НАВБАТДАГИ ЧОРА-ТАДБИРЛАР ТЎҒРИСИДА
Ҳокимиятлар бўлиниши принципи ҳамда 

ўзаро тийиб туриш ва манфаатлар мувозанати 
тизимининг замонавий концепциясини ҳи-
собга олган ҳолда, Олий Мажлис, Ўзбекистон 
Республикаси Президенти ва Ҳукумати ўрта-
сида ваколатлар қайта тақсимланди. Жойлар-
да ҳокимлар ва халқ депутатлари Кенгашлари 
ваколатлари тақсимланишига асосланган 
давлат ҳокимиятини ташкил этишнинг янги 
модели назарда тутилди.

Янги таҳрирдаги Ўзбекистон Республика-
си Конституциясини сўзсиз ва тўлиқ амалга 
ошириш, унда мустаҳкамланган устувор 
принципларни Янги Ўзбекистон улуғвор ғоя-
сига ҳамоҳанг тарзда рўёбга чиқариш, давлат 
органларининг фаолиятини янгича конститу-
циявий-ҳуқуқий шароитларда йўлга қўйиш, 
фуқаролар ўз ҳаётида халқ Конституцияси 
руҳини яққол ҳис этиб туришини таъминлаш 
мақсадида:

1. Янги таҳрирдаги Конституцияни сўзсиз 
ва тўлиқ амалга ошириш барча даражада-
ги давлат органлари ва ташкилотларининг 
биринчи навбатдаги устувор вазифаси этиб 
белгилансин.

2. Белгилаб қўйилсинки:
давлат органлари ва ташкилотларининг 

раҳбарлари янги таҳрирдаги Конституцияни 
амалга ошириш бўйича чора-тадбирлар иж-
росини ўз вақтида таъминлаш учун шахсан 
жавобгар ҳисобланади;

янги таҳрирдаги Конституция олий юридик 
кучга эга эканлигидан келиб чиқиб, давлат 
органлари ва ташкилотлари, шу жумладан, 
суд ва ҳуқуқни муҳофаза қилувчи органлар 
фаолиятида тўғридан-тўғри ва сўзсиз қўлла-
нилади;

янги таҳрирдаги Конституция нормалари-
ни уларни амалга ошириш учун бошқа қо-
нунчилик ҳужжатларининг мавжуд эмаслиги 
ёки қонунчиликка Конституцияга мувофиқ 
ўзгартириш ва қўшимчалар киритилмаганли-
ги важи билан қўллашни рад этиш қатъиян 
тақиқланади.

3. Янги таҳрирдаги Ўзбекистон Республи-
каси Конституциясидан келиб чиқадиган ва-
зифаларни амалга ошириш бўйича чора-тад-
бирлар дастури (кейинги ўринларда – дастур) 
1-иловага мувофиқ тасдиқлансин.

4. Қуйидагилар:
Янги таҳрирдаги Ўзбекистон Республикаси 

Конституциясининг устувор ғояларини рўёбга 
чиқариш ва нормаларини ҳаётга татбиқ этиш 
бўйича Давлат комиссияси (кейинги ўринлар-
да – Давлат комиссияси) 2-иловага мувофиқ 
таркибда;

Янги таҳрирдаги Ўзбекистон Республика-
си Конституциясидаги суверен, демократик, 
ҳуқуқий, ижтимоий ва дунёвий давлат прин-
ципларини изчил амалга ошириш бўйича 
экспертлик кенгашлари (кейинги ўринларда 
– экспертлик кенгашлари) 3–7-иловаларга 
мувофиқ таркибларда тузилсин.

5. Белгилансинки, Давлат комиссияси:
янги таҳрирдаги Конституция ва дастурни 

амалга оширишга қаратилган чора-тадбирлар 
ўз вақтида ва сифатли ўтказилишини таъмин-
лайди;

давлат органлари ва ташкилотлари, экс-
пертлик кенгашларининг янги таҳрирдаги 
Конституция ва дастурни амалга ошириш 
борасидаги фаолиятини мувофиқлаштиради;

янги таҳрирдаги Конституция ва дастурни 
амалга оширишда кенг жамоатчилик, фуқаро-
лик жамияти институтлари, илмий доиралар 
ва хорижий экспертлар иштирок этиши учун 
шарт-шароитлар яратади;

янги таҳрирдаги Конституцияни амал-
га ошириш доирасида қилинган ишларни 
кенгайтирилган тарзда йилига камида икки 
маротаба танқидий муҳокама қилиб боради 
ҳамда давлат органлари ва ташкилотлари, 
экспертлик кенгашлари раҳбарларининг ҳи-
соботларини эшитади.

6. Экспертлик кенгашлари (Т.Нарбае-
ва, Н.Исмоилов, Н.Йўлдошев, Ж.Қўчқоров, 
А.Ташкулов):

2024 йил 1 январга қадар ўрта ва узоқ ис-
тиқболли суверен, демократик, ҳуқуқий, иж-
тимоий ва дунёвий давлатни ривожлантириш 
концепциялари ишлаб чиқилиши ва Давлат 
комиссиясига киритилишини таъминласин;

янги таҳрирдаги Конституцияда мустаҳ-
камланган суверен, демократик, ҳуқуқий, 
ижтимоий ва дунёвий давлатнинг устувор 
принциплари ишлаб чиқилаётган норматив-
ҳуқуқий ҳужжатлар лойиҳаларида акс эттири-
лиши устидан мониторинг олиб борсин;

янги таҳрирдаги Конституция ва дастур-
нинг амалга оширилиши юзасидан ҳар чо-
ракда Давлат комиссиясига ҳисобот киритиб 
борсин.

7. Ўзбекистон Республикаси Президенти 
ҳузуридаги Қонунчилик ва ҳуқуқий сиёсат 
институти янги таҳрирдаги Конституцияни 
амалга ошириш жараёнини ахборот-таҳлилий, 
илмий ва экспертлик жиҳатдан таъминлаш 
учун масъул этиб белгилансин ва унинг зим-
масига қуйидаги қўшимча вазифалар юкла-
тилсин:

янги таҳрирдаги Конституцияга мувофиқ 
ишлаб чиқилган норматив-ҳуқуқий ҳужжатлар 
лойиҳаларини илмий экспертизадан ўтказиш;

давлат органлари, айниқса, суд ва ҳуқуқни 

муҳофаза қилувчи органлар фаолиятида янги 
таҳрирдаги Конституция нормаларининг тўғ-
ридан-тўғри қўлланиши ҳолатини мониторинг 
қилиб бориш;

янги таҳрирдаги Конституция асосида янги 
ўқув дастурлари, дарсликлар ва бошқа қўл-
ланмаларни тайёрлаш бўйича илмий-методик 
чора-тадбирларни мувофиқлаштириш.

8. Олий Мажлис палаталари ва сиёсий 
партияларнинг Олий Мажлис Қонунчилик па-
латаси ва маҳаллий Кенгашлар депутатлари 
корпусини шакллантиришнинг мажоритар-
пропорционал шаклига асосланган сайлов 
тизимини жорий этиш ҳақидаги таклифлари 
маъқуллансин.

Олий Мажлис Қонунчилик палатасига 
бир ой муддатда мажоритар-пропорционал 
шаклга асосланган сайлов тизимига ўтишни 
назарда тутувчи қонун лойиҳасини ишлаб 
чиқиш тавсия этилсин.

9. Янги таҳрирдаги Конституциянинг 
32-моддасида белгиланган мамлакат бўйлаб 
эркин ҳаракатланиш, турар ва яшаш жойини 
танлаш ҳуқуқи тўлиқ рўёбга чиқарилишини 
таъминлаш мақсадида:

Вазирлар Маҳкамаси (А. Арипов) икки ой 
муддатда “Тошкент шаҳри ва Тошкент ви-
лоятида доимий яшаш жойи бўйича рўйхатга 
олиниши лозим бўлган шахслар – Ўзбекистон 
Республикаси фуқаролари тоифаларининг 
рўйхати тўғрисида”ги Ўзбекистон Республи-
каси Қонунини ўз кучини йўқотган деб топиш 
бўйича қонун лойиҳасини Олий Мажлис Қо-
нунчилик палатасига киритсин;

Ички ишлар вазирлиги (П. Бобожонов) бир 
ой муддатда фуқароларни яшаш жойи бўйича 
рўйхатга олишда хабардор қилиш тартибини 
жорий этишга қаратилган мутлақо янги меха-
низмларни назарда тутувчи Ўзбекистон Рес-
публикаси Президенти Фармони лойиҳасини 
тақдим қилсин.

10. Янги таҳрирдаги Конституциянинг 
78-моддасида белгиланган болалар ва ёшлар-
да халқнинг бой маданий меросидан фахрла-
ниш, Ватанга бўлган меҳр-муҳаббат туйғула-
рини шакллантиришга оид қоидаларни амалга 
ошириш мақсадида 2023 йил 1 сентябрдан 
бошлаб республика фуқароси ҳисобланган ва 
18 ёшгача бўлган болаларнинг маданий мерос 
объектларига, жумладан кўргазмалар, тари-
хий обидалар ва зиёратгоҳлар, шунингдек, 
давлат музейларига тўловсиз кириш тартиби 
жорий этилсин.

Олий Мажлис палаталарига бола ҳуқуқла-
ри, эркинликлари ва қонуний манфаатларини 
таъминлаш ҳамда ҳимоя қилиш, боланинг 
жисмоний, ақлий ва маданий жиҳатдан тўлиқ 
ривожланиши учун муносиб шарт-шароит-
ларни яратиш мақсадида “Ўзбекистон Респуб-
ликаси Олий Мажлисининг Бола ҳуқуқлари 
бўйича вакили (Болалар омбудсмани) тўғри-
сида”ги қонун лойиҳасини қисқа муддатда 
қабул қилиш тавсия этилсин.

11. Фуқароларнинг янги таҳрирдаги Конс-
титуциянинг 50-моддасида белгиланган таъ-
лим олиш ҳуқуқлари кафолатларини янада 
кучайтириш мақсадида 2023 йил 1 августдан 
бошлаб солиқ тўловчилар томонидан ёшидан 
қатъи назар фарзандларининг Ўзбекистон 
Республикаси таълим ташкилотларида таълим 
олишлари учун йўналтириладиган тўловлар 
солиқ солинмайдиган даромадлар тоифасига 
киритилсин.

12. Янги таҳрирдаги Конституциянинг 41, 
65–67-моддалари талабларидан келиб чиқиб, 
шунингдек, мулкий ҳуқуқларнинг ишончли 
ҳимоясини таъминлаш, ушбу ҳуқуқларни чек-
лаётган омилларни бартараф этиш, мулкий 
муносабатларга асоссиз аралашувга йўл қўй-
маслик мақсадида 2023 йил 1 июндан бошлаб 
қуйидагилар бекор қилинсин:

тўлов хизматларини кўрсатувчи ташки-
лотлар жисмоний шахслар ўртасида пул 
ўтказмалари амалга оширилганда, уларга 
кўрсатилган хизматлар учун электрон ҳисоб-
варақ-фактуралар тақдим этиш ва расмий-
лаштириш тартиби;

чакана савдо ва хизмат кўрсатиш объект-
ларининг фаолият кўрсатиш вақтига нисбатан 
чекловлар.

13. Иқтисодиёт ва молия вазирлиги 
 (Ш. Кудбиев) Марказий банк (М. Нурмуратов), 
Инвестициялар, саноат ва савдо вазирлиги 
(Л. Кудратов), Табиат ресурслари вазирлиги 
(А. Абдухакимов) билан биргаликда икки ой 
муддатда “яшил молиялаштириш” механизм-
ларини татбиқ этиш бўйича қарор лойиҳасини 
Вазирлар Маҳкамасига киритсин ва унда шу 
жумладан “яшил сертификат”, “яшил кредит-
лар” ва халқаро тажрибада кенг фойдалани-
ладиган бошқа институтларни назарда тутсин.

14. Янги таҳрирдаги Конституциянинг 
55-моддасида белгиланган ҳар бир шахс-
нинг ўз ҳуқуқ ва эркинликларини суд орқали 
ҳимоя қилиш ҳуқуқи кафолатларини янада 
кучайтириш мақсадида 2024 йил 1 январдан 
бошлаб, маъмурий судларга шикоят қилишда 
фуқаро ва тадбиркорлик субъектларидан 
давлат божини ундирмаслик, бунда давлат 
божини ишни кўриб чиқиш натижаси бўйича 
айбдор тарафдан ундириш тартиби жорий 
этилсин.

Олий суд (Б. Исламов) Адлия вазирлиги 
(А. Ташкулов), Иқтисодиёт ва молия вазирли-
ги (Ш. Кудбиев) билан биргаликда 2023 йил 
1 октябрга қадар ушбу бандда назарда тутил-

ган масала бўйича қонун лойиҳасини Олий 
Мажлис Қонунчилик палатасига киритсин.

15. Янги таҳрирдаги Конституциянинг 
21-моддасида белгиланган ҳуқуқий таъсир 
чораларини қўллашда мутаносиблик прин-
ципини ҳаётга татбиқ этиш мақсадида Ад-
лия вазирлиги (А. Ташкулов) Олий суд (Б. 
Исламов), Бош прокуратура (Н. Йўлдошев), 
Ички ишлар вазирлиги (П. Бобожонов) ҳамда 
Иқтисодиёт ва молия вазирлиги (Ш. Кудбиев) 
билан биргаликда:

икки ой муддатда маъмурий жавобгарлик 
тўғрисидаги қонунчиликда шартномавий ва 
бошқа фуқаровий-ҳуқуқий муносабатлардан 
келиб чиқадиган жавобгарлик чораларини 
бекор қилиш;

2024 йил 1 январга қадар қонунчилик 
базасини тўлиқ хатловдан ўтказиб, унда бел-
гиланган ҳуқуқий таъсир чораларини мутано-
сиблик принципига мувофиқлаштириш бўйича 
таклифлар киритсин.

16. Адлия вазирлиги (А. Ташкулов) Иқ-
тисодиёт ва молия вазирлиги (Ш. Кудбиев), 
Олий суд (Б. Исламов) ва Бош прокуратура 
(Н. Йўлдошев) билан биргаликда икки ой 
муддатда янги таҳрирдаги Конституциянинг 
29-моддасида белгиланган давлатнинг ҳуқуқ-
бузарликлардан жабрланганларга етказилган 
зарарнинг ўрни қопланиши учун шарт-ша-
роитларни яратиш мажбурияти тўлиқ рўёб-
га чиқарилишини таъминлашга қаратилган 
механизмларни назарда тутувчи Ўзбекистон 
Республикаси Президенти қарори лойиҳаси-
ни ишлаб чиқсин ва белгиланган тартибда 
киритсин.

17. Янги таҳрирдаги Конституциянинг 
26-моддасида белгиланган инсоннинг шаъни 
ва қадр-қиммати дахлсизлиги кафолатларини 
янада мустаҳкамлаш мақсадида Бош проку-
ратура (Н. Йўлдошев) Ички ишлар вазирлиги 
(П. Бобожонов), Олий суд (Б. Исламов) ва 
Давлат хавфсизлик хизмати (А. Азизов) билан 
биргаликда 2023 йил 1 августга қадар қамоқ-
қа олиш тарзидаги эҳтиёт чорасини қўллашда 
шахсни ҳибсхонага жойлаштиришдан олдин 
мажбурий тиббий кўрикдан ўтказиш тарти-
бини жорий этиш бўйича асослантирилган 
таклифларни киритсин.

Янги таҳрирдаги Конституция 142-моддаси 
талабларидан келиб чиқиб:

а) жиноят процессида ҳимоячининг мақо-
мини кучайтириш мақсадида, унга қуйидаги 
қўшимча ҳуқуқ ва ваколатлар берилсин:

суриштирув ва дастлабки терговда ҳимоя-
чи томонидан исталган вақтда жиноят ишини 
қўзғатиш ва тугатиш ҳақидаги қарорлардан 
нусха олиш;

кўрсатмаларни олдиндан мустаҳкамлаб 
қўйиш (депонирование) учун судга тўғридан-
тўғри илтимоснома киритиш;

терговга қадар текширув ўтказилаётган 
шахсларга малакали юридик ёрдамдан фой-
даланиш ҳуқуқини кафолатлаш мақсадида 
терговга қадар текширув жараёнида ҳимоячи 
мақомида иштирок этиш;

иш бўйича шартнома асосида суд экспер-
тизалари ўтказилишини ва зарур билимга эга 
мутахассислар жалб қилинишини ташкиллаш-
тириш;

жиноят иши бўйича маълумотларга эга 
шахсларни сўровдан ўтказишда уларнинг ро-
зилиги билан махсус техника воситаларидан 
фойдаланиш;

б) адвокатура соҳасига ёш кадрларни 
фаол жалб қилиш мақсадида 2023 йил 1 сен-
тябрдан бошлаб олий таълим ташкилотлари 
юриспруденция йўналишида таҳсил олаётган 
битирувчи курс талабаларига адвокатлик ту-
зилмаларида меҳнат қонунчилигига мувофиқ 
ўқишдан бўш вақтда адвокат ёрдамчиси си-
фатида иш фаолиятини олиб боришга рухсат 
этилсин.

Адлия вазирлиги (А. Ташкулов) Олий суд 
(Б. Исламов) ва Бош прокуратура (Н. Йўлдо-
шев), Давлат хавфсизлик хизмати (А. Ази-
зов), Ички ишлар вазирлиги (П. Бобожонов) 
билан биргаликда икки ой муддатда ҳимоячи-
нинг ҳуқуқ ва ваколатларини кенгайтиришни, 
адвокат ёрдамчиси сифатида иш фаолиятини 
олиб бориш тартибини такомиллаштиришни 
назарда тутувчи қонун лойиҳасини белгилан-
ган тартибда киритсин.

19. Бош прокуратура (Н. Йўлдошев) Ички 
ишлар вазирлиги (П. Бобожонов), Миллий 
гвардия (Р. Джураев), Давлат хавфсизлик 
хизмати (А. Азизов) билан биргаликда бир ой 
муддатда ушланган ва тергов остида бўлган 
шахснинг конституциявий процессуал ҳуқуқ-
ларини батафсил тушунтириб берувчи кўр-
газмали материалларнинг ҳуқуқни муҳофаза 
қилувчи органлар, шу жумладан, тергов идо-
ралари биноларида фуқароларга кўринадиган 
тарзда жойлаштирилишини таъминласин.

20. Таълимни ривожлантириш республика 
илмий-методик маркази Мактабгача ва мак-
таб таълими вазирлиги (Х. Умарова), Олий 
таълим, фан ва инновациялар вазирлиги (И. 
Абдурахманов), Адлия вазирлиги (А. Ташку-
лов) ва бошқа манфаатдор идоралар билан 
биргаликда 2023/2024 ўқув йили бошлангу-
нига қадар:

барча таълим турлари ва босқичларидаги 
Конституцияни ўрганиш бўйича ўқув режала-
ри ва таълим дастурларини қайта кўриб чи-
қиш ва уларни янги таҳрирдаги Конституция 
норма ва қоидаларига мослаштириш;

ўқувчиларга, ёш хусусиятларини ҳисобга 
олган ҳолда, янги таҳрирдаги Конституцияни 
ўргатиш бўйича замонавий методика асосида 
дарсликлар, ўқув қўлланмалари ва махсус 
адабиётларни яратиш чораларини кўрсин.

Мазкур банддаги чора-тадбирларни амал-
га ошириш билан боғлиқ харажатлар Давлат 
бюджети маблағлари ҳисобидан қоплансин.

21. Давлат хизматини ривожлантириш 
агентлиги (Ғ.Мирзаев) Адлия вазирли-
ги (А.Ташкулов), Судьялар олий кенгаши 
(Х.Ёдгоров) ва ҳуқуқни муҳофаза қилувчи 
органлар билан биргаликда бир ой муддатда 
қуйидагиларни назарда тутувчи 2023–2024 
йилларда янги таҳрирдаги Конституция бў-
йича давлат фуқаролик хизматчилари ва суд-
ҳуқуқ тизими ходимларини ўқитиш режасини 
тасдиқласин:

алоҳида график асосида барча бўғиндаги 
давлат фуқаролик хизматчилари ва суд-ҳуқуқ 
тизими ходимларига янги таҳрирдаги Конс-
титуциянинг мазмун-моҳиятини ўқитишни 
ташкил этиш;

давлат фуқаролик хизматчилари ва суд-
ҳуқуқ тизими ходимларининг конституциявий 
маданияти, ҳуқуқий саводхонлигини ошириш 
ва баҳолаш тизимини янги таҳрирдаги Конс-
титуцияга мослаштириш нуқтаи назаридан 
қайта кўриб чиқиш.

22. Олий Мажлис палаталари, Конститу-
циявий суд, Ўзбекистон Республикаси Пре-
зиденти ҳузуридаги Қонунчилик ва ҳуқуқий 
сиёсат институти ҳамда Инсон ҳуқуқлари 
бўйича Миллий марказнинг янги таҳрирдаги 
Конституциянинг моддама-модда илмий-ама-
лий шарҳини тайёрлаш тўғрисидаги таклифи 
маъқуллансин.

Янги таҳрирдаги Конституциянинг модда-
ма-модда илмий-амалий шарҳини тайёрлаш 
бўйича таҳрир кенгаши 8-иловага мувофиқ 
таркибда шакллантирилсин ва унинг ишчи 
органи этиб Ўзбекистон Республикаси Пре-
зиденти ҳузуридаги Қонунчилик ва ҳуқуқий 
сиёсат институти белгилансин.

Таҳрир кенгаши (М. Рахманкулов):
шарҳни тайёрлашда янги таҳрирдаги 

Конституциянинг кўп миллатли халқимизни 
бирлаштиришдаги салоҳиятини, унда ўз ак-
сини топган суверен, демократик, ҳуқуқий, 
ижтимоий ва дунёвий давлат принципларини, 
инсон ҳуқуқ ва эркинликларини ҳимоя қи-
лишнинг янги механизмларини очиб бериш-
га, шунингдек, унинг матни аҳолининг кенг 
қатламлари, айниқса, ёшлар учун тушунарли 
ва содда тилда бўлишига эътибор қаратсин;

етакчи миллий ва хорижий экспертлар, 
ҳуқуқшунослар ва давлат арбобларини жалб 
этган ҳолда, 2023 йил 1 декабрга қадар шарҳ 
матни тайёрланишини ҳамда ўзбек ва хо-
рижий тилларда чоп этилишини таъминлаш 
чораларини кўрсин.

23. Рақамли технологиялар вазирлиги 
(Ш.Шерматов) Ўзбекистон Республикаси Пре-
зиденти ҳузуридаги Қонунчилик ва ҳуқуқий 
сиёсат институти (М.Рахманкулов) ва Адлия 
вазирлиги (А.Ташкулов) 2023 йил 1 июнга 
қадар ўзбек ва хорижий тилларда “Янги Ўзбе-
кистон Конституцияси” ягона миллий портали 
(кейинги ўринларда – портал) ва унинг мобил 
иловаси ишга туширилишини таъминласин.

Бунда, портал ва унинг мобил иловасида 
фуқаро ва тадбиркорлар учун қонунчиликни 
янги таҳрирдаги Конституцияга мувофиқлаш-
тириш ҳамда уни амалга оширишда юзага ке-
лаётган муаммоларни бартараф этиш бўйича 
таклифларни тақдим этиш имконияти назарда 
тутилсин.

24. Адлия вазирлиги (А.Ташкулов) Ўзбе-
кистон Республикаси Президенти ҳузуридаги 
Қонунчилик ва ҳуқуқий сиёсат институти 
(М.Рахманкулов) билан биргаликда уч ой 
муддатда қонуности ҳужжатларини хатловдан 
ўтказиш ҳамда порталга келиб тушган так-
лифларни умумлаштириш натижаларига кўра 
янги таҳрирдаги Конституцияга мувофиқлаш-
тирилиши лозим бўлган нормаларни қайта 
кўриб чиқиш бўйича таклифларни Вазирлар 
Маҳкамасига киритсин.

25. Ўзбекистон Миллий ахборот агентлиги 
ва Ўзбекистон Миллий телерадиокомпания-
сига оммавий ахборот воситаларида янги 
таҳрирдаги Конституциянинг ҳаётга татбиқ 
этиб борилиши, шу жумладан аҳолининг тур-
мушидаги ижобий ўзгаришларни кенг ёритиш 
тавсия этилсин.

26. Мазкур Фармон ижросини самарали 
ташкил қилишга масъул ва шахсий жавобгар 
этиб дастурда ижрочи сифатида назарда ту-
тилган  вазирликлар, идоралар ва экспертлик 
кенгашлари раҳбарлари, Қорақалпоғистон 
Республикаси Вазирлар Кенгаши Раиси, ви-
лоятлар ва Тошкент шаҳри ҳокимлари бел-
гилансин.

Фармон ижросини муҳокама қилиб бориш, 
ижро учун масъул ташкилотлар фаолиятини 
мувофиқлаштириш ва назорат қилиш Ўзбе-
кистон Республикаси Бош вазири А.Н.Арипов 
ва Ўзбекистон Республикаси Президенти 
Администрацияси раҳбари С.У.Умурзаковга 
юклансин.

 
Ўзбекистон Республикаси 
 Президенти  Ш. МИРЗИЁЕВ

Тошкент шаҳри, 
2023 йил 8 май

Ўзбекистон Республикаси Президентининг 
Ф А Р М О Н И

 Давоми, бошланиши 1-бетда. 

ЯНГИЛАНГАН КОНСТИТУЦИЯНИ 
ҲАЁТГА ЖОРИЙ ЭТИШ БЎЙИЧА 
ЧОРА-ТАДБИРЛАР МУҲОКАМА 

ҚИЛИНДИ

УЛКАН 
МАСЪУЛИЯТЛИ 
ЖАРАЁН

– Конституциямиз лойиҳасини 
муҳокама қилишдан бошлаб то 
уни қабул қилгунча бўлган даврда 
ўтказилган умумхалқ муҳокамала-
рида миллионлаб юртдошларимиз 
фаол иштирок этдилар. Шу нуқтаи 
назардан қараганда, янгилан-
ган Конституциямизнинг чинакам 
муаллифи халқимиз бўлди, деб 
айтишга барча асосларимиз бор. 
Энг муҳими, энди ислоҳотларимиз 
йўлидан ҳеч қачон ортга қайтмай-
миз, “инсон – жамият – давлат”, 
деган янги тизим асосида фақат ва 
фақат олдинга қараб борамиз, – 
деди Президент Шавкат Мирзиёев.

Дунёда кундан-кунга янги 
синовлар, хавф-хатар ва таҳдид-
лар пайдо бўлаётган вазиятда 
Конституцияда Ўзбекистон “суве-
рен давлат” сифатидаги мақомини 
мустаҳкамлади.

– Шундай мураккаб вазиятда, 
ҳар бир ишимизда, қабул қилаёт-
ган барча қонун ва қарорлари-
мизда фақат ва фақат халқимиз, 
Ватанимиз манфаатлари энг усту-
вор ўринда туриши шарт, – деди 
давлат раҳбари.

Янгиланган Конституцияда Ўз-
бекистон “ижтимоий давлат” деган 
тамойил муҳрланиб, давлатнинг 
бу соҳадаги мажбуриятлари билан 
боғлиқ нормалар 3 бараварга 
ошди.

– Бу рақамни айтиш осон, ле-
кин уни амалда таъминлаш учун 
жуда кўп ишлашимиз зарур. Бун-
га давлат бюджетидан ҳар йили 
қўшимча 30-40 триллион сўм 
ажратиш керак бўлади. Бунинг 
ҳисобидан, ҳар йили юзлаб янги 
боғчалар, мактаб ва шифохона-
лар қуришимиз лозим.

Ёшлар сиёсатини, таълим-тар-
бия, илм-фан, маданият ва спорт 
соҳаларини ривожлантиришни 
устувор вазифа сифатида юқори 
босқичга кўтариш бўйича ҳам янги 
имкониятларни сафарбар этамиз.

Нуронийлар, ёлғиз кексалар, 
ногиронлиги бўлган инсонлар, 
алоҳида эътиборга муҳтож аҳоли 
қатламига ижтимоий хизматлар кў-
ламини янада кенгайтирамиз. Иш 
ҳақи, пенсия, нафақа ва стипен-
диялар миқдорини мунтазам оши-
риб борамиз, – деди Президент.

Конституцияда Ўзбекистон “ҳуқу-
қий давлат” деган тамойил ҳам қатъ-
ий қилиб белгиланиб, инсон ҳуқуқ 
ва эркинликлари борасидаги норма-
лар 3 бараварга кўпайтирилди.

Шахсни суднинг қарорисиз 48 
соатдан ортиқ муддат ушлаб туриш 
мумкин эмаслиги, одамларнинг 
ҳуқуқ ва эркинликларини чеклаш 
билан боғлиқ барча ҳаракатларга 
фақат суд қарори асосида йўл қў-
йилиши, айбланувчи ва судланув-
чиларнинг “сукут сақлаш” ҳуқуқи 
мустаҳкамланди.

“Инсон қадри учун” тамойили 
Конституцияда, қонунларимизда 
ва давлат идоралари фаолияти-
да бош мезон бўлиши шартлиги, 
инсоннинг шаъни ва қадр-қим-
мати дахлсизлиги, ҳеч нарса 
уларни камситиш учун асос бў-
лиши мумкин эмаслиги белгилаб 
қўйилди.

– Бу – авваламбор барча 
соҳада қонун устуворлиги таъ-
минланади, дегани. Бундан буён, 
қонунлардаги ноаниқликлар 
инсон фойдасига ҳал бўлади. 
Энг муҳими, “Қонун – муқаддас, 
ҳар қандай ҳолатда ҳам адолат-
ни қарор топтириш шарт!” деган 
қараш жамиятнинг ҳар бир аъзо-
си, айниқса, мансабдорлар учун 
ҳаёт қоидасига айланиши керак, 
– деди давлатимиз раҳбари.

Янги таҳрирдаги Конститу-
ция Ўзбекистоннинг “демократик 
давлат” сифатидаги мақомини ҳам 
мустаҳамлади.

Мамлакатимизда инсон ва биз-
неснинг оғирини енгил қиладиган, 
уларга сифатли хизмат кўрсатади-
ган ихчам ва самарали бошқарув 
тизимини жорий этиш мақсадида 
кенг кўламли маъмурий ислоҳот-
лар бошланиб, ҳукумат ва вазир-
ликлар ихчамлашди, иш услуби 
ўзгартирилди.

– Менинг энг катта ниятим – 
одамларни қийнаётган муаммолар-
ни маҳалланинг ўзи ҳал қиладиган 
халқчил тизим яратиш. Шу боис, 
молия, солиқ, бандлик каби идора-
ларнинг камида 30 фоиз ваколат-
ларини маҳалла даражасига ту-
ширишни режа қилганмиз, – деди 
Президент.

Янгиланган Конституция пар-
ламент фаолиятида ҳам муҳим 
ўзгаришларни назарда тутади. 
Хусусан, давлат ҳокимияти тизи-
мида бир-бирини тийиб туриш ва 
мувозанатни сақлаш мақсадида 
Олий Мажлис палаталарининг 
ваколатлари қайта кўриб чиқилиб, 
Қонунчилик палатасининг ваколат-
лари 5 тадан 12 тага, Сенатда эса, 
14 тадан 18 тага кўпайди.

– Шу билан бирга, депутатла-
римиз асосий эътиборни қонунлар 
сифатини оширишга қаратиши, 
уларнинг ижросини самарали 
ташкил этишда ҳукумат билан 
биргаликда қаттиқ ишлаши керак. 
Сенатнинг фаолияти эса ҳудуд-
лар билан боғлиқ масалаларни 
ҳал қилиш, маҳаллий кенгашлар-
га ҳар томонлама кўмаклашиш, 
жойларда, айниқса, маҳаллаларда 
қонунларнинг ижросини таъмин-
лашга йўналтирилиши зарур, – 
деди Шавкат Мирзиёев.

Янги таҳрирдаги Конституция 
миллатлар, конфессиялар ўртасида 
тотувлик ва хавфсизликни таъмин-
лаш мақсадида Ўзбекистоннинг 
“дунёвий давлат” сифатидаги ма-
қомини ҳам мустаҳамлади. Халқи-
миз референдумда буни маъқулла-
ди. Шу асосида, бундан буён ҳам, 
мамлакатимизда миллатлар, кон-
фессиялар ўртасида тотувлик ва 
хавфсизликни таъминлаш сиёсати 
жадал давом эттирилиши, жамия-
тимизда ҳар қандай радикалла-
шувга мутлақо йўл қўйилмаслиги 
таъкидланди.

Йиғилишда янгиланган Консти-
туцияни ҳаётга жорий этиш, ижро-
сини таъминлаш бўйича вазифалар 
белгиланди. Бу борада Ўзбекистон 
Республикаси Президенти фармони 
имзолангани қайд этилди.

– Бош Қонунимизнинг ҳар бир 
банди ва моддасини жамиятимиз, 
айниқса, ёшларимиз учун ҳаёт 

қоидасига айлантириш, бу борада 
уларнинг тушунча ва тасаввурла-
рини кенгайтириш, ҳар бир маҳал-
ла, таълим муассасаси, ташкилот 
ва корхоналарда ўргатиш мақса-
дида ўқув дастурлари, дарслик ва 
қўлланмалар яратиш зарур, – деди 
Шавкат Мирзиёев.

Йиғилишда давлатимиз раҳба-
ри янгиланган Конституциянинг 
128-моддасига мувофиқ, мудда-
тидан илгари Президент сайлови 
ўтказиш ҳақида бутун халқимизга 
мурожаат қилди.

Президентимиз томонидан 
бундай қарорга келиш ва қолган 
уч ярим йиллик ваколат муддати-
дан ўз ташаббуси билан воз ке-
чиш зарурати қуйидагича асослаб 
берилди:

биринчидан, ҳокимиятнинг бар-
ча бўғинлари ислоҳ қилиниб, улар 
ўртасидаги муносабат ва мувоза-
нат жиддий ўзгармоқда;

иккинчидан, янгиланган Конс-
титуциямиз Президент, парламент, 
ҳукумат, вазирлар, ҳокимлар 
олдига кечиктириб бўлмайдиган 
янги сиёсий, ижтимоий-иқтисодий 
вазифаларни қўймоқда;

учинчидан, халқимиз биздан 
барча соҳаларда ғоят муҳим ва 
долзарб ўзгариш ва ислоҳотларни 
кутмоқда;

тўртинчидан, дунёда ва мин-
тақамизда кескин ва мураккаб 
жараёнлар ҳукм сураётган ҳозирги 
вазиятда тўғри ва самарали ри-
вожланиш йўлини излаб топиш ва 
уни амалга ошириш энг ўткир ва 
долзарб масалага айланмоқда.

Бундай улкан вазифаларни му-
ваффақиятли адо этиш учун янги-
ланган давлат ҳокимияти тизимида 
халқимиз ўзи ишонган раҳбарга 
мандат бериши мақсадга мувофиқ-
лиги таъкидланди.

Йиғилиш иштирокчилари бу та-
шаббус Президентимизнинг ўзбек 
халқига, демократик принципларга 
бўлган чексиз ҳурмати ва садоқати 
намунаси эканини эътироф этди.

Шу билан бирга муҳокамалар-
да муддатидан илгари Президент 
сайловини ўтказиш давлат ҳоки-
миятининг янгиланган Конституция 
талабларига мувофиқ замонавий 
ишлаши, халқ ҳокимиятчилиги 
принципининг тўлақонли амалга 
оширилишига хизмат қилиши таъ-
кидланди.

Йиғилишда Олий Мажлис пала-
талари, сиёсий партиялар ҳамда 
Конституциявий суд раҳбарлари 
ҳам сўзга чиқиб, Президентимиз 
томонидан илгари сурилган таклиф 
ва ташаббусларни қўллаб-қувват-
ладилар.

Муҳокама якунида кўзланган 
марралар қанчалик юксак ва му-
раккаб бўлмасин, уларга эришиш 
учун бизда барча имкониятлар 
борлиги, буюк аждодларимиз ме-
роси, халқимизнинг бунёдкорлик 
қудрати, интеллектуал ва маъ-
навий салоҳияти, унинг тадбир-
корлик фазилати бу йўлда бизга 
куч-қудрат манбаи бўлиши таъкид-
ланди.

Ўзбекистон Республикаси 
Президентининг расмий 

веб-сайтидан олинди.

Мамлакатимизда бўлиб ўтган референдумда фуқаролар 
нафақат Конституциямизнинг янги таҳририни қабул қи-
лишди, балки ўзларининг фаол фуқаролик позициясини ва 
юксак сиёсий салоҳиятини намоён этиб, келажакда қандай 
давлатда яшаш истакларини намоён этдилар.

Халқимиз қабул қилган Конституцияда Ўзбекистон ўзини 
“ижтимоий давлат”, деб эълон қилди. Янгиланган Конституцияга 
мувофиқ, давлатнинг ижтимоий мажбуриятлари 3 баробар кў-
пайтирилаётгани биринчи навбатда партиямиз электорати бўлган 
ижтимоий ҳимояга муҳтож аҳоли қатламининг устувор ҳуқуқ ва 
манфаатларини ҳимоя қилишда муҳим аҳамиятга эга бўлди.

Кейинги йилларда яратилган ижтимоий ҳимоя тизими кафолат-
ларининг Конституция даражасида мустаҳкамланишини халқимиз 
тарихий ютуқ, деб қабул қилинганини ҳудудларда, маҳаллалар-
даги учрашувларимизда кўрдик.

Таъкидлаш жоизки, қатъий сиёсий ирода билан бунёд этилган 
ижтимоий ҳимоя тизими эҳтиёжманд тоифаларнинг ҳаммасини 
қамраб оляпти. Давлат ҳаммага бир кўз билан қараб ёрдам бер-
моқда. 

Дунёдаги танг ижтимоий-иқтисодий вазиятда фуқароларни 
ижтимоий ҳимоялаш масаласи катта-катта давлатларда ҳам қи-
йинчиликлар туғдирмоқда. Шундай мураккаб ҳолатда давлатимиз 
томонидан қанчадан-қанча янги боғчалар, ижтимоий объектлар, 
ҳар йили юз минглаб янги мактаб ўқувчи ўринларини яратиш 
чоралари кўрилмоқда. 

Ҳар қандай вазиятда ҳам фарзандлари келажаги ҳақида қай-
ғурадиган ота-оналаримиз бунинг аҳамияти ва қадрини яхши 
англаб туришибди. 

Конституциянинг муҳим янгилиги шундаки, давлат ўз фао-
лиятини инсон фаровонлигини ва жамиятнинг барқарор ривож-
ланишини таъминлаш мақсадида қонунийлик, ижтимоий адолат 
ва бирдамлик тамойиллари асосида амалга ошириши белгилан-
ганидир.

Халқ демократик партиясининг асосий ғоялари Конституцияда 
акс этганлиги партиямизга ҳам улкан масъулият юклайди. Унинг 
асосида дастурларимизни янгилашимиз ва бойитишимиз керак 
бўлади.

Партиямиз аъзолари, депутатлар Конституциянинг ҳар бир 
моддаси ва нормаси ҳаётга тўлақонли татбиқ этилишини таъмин-
лаш мақсадида сидқидилдан меҳнат қилишга тайёр.

Ҳар қандай сайлов – бу сиёсий партиялар учун имконият. 
Партиялар ўзининг дастурини халқ олдига олиб чиқиш, унинг 
ҳоҳиш-истакларини билиш, фаоллари ва ўз электоратини кенгай-
тириш, шу билан бирга, сиёсий платформасини амалга ошириш 
имкониятига эга бўлади. 

Шу асосларга кўра, Халқ демократик партияси муддатидан 
илгари Президент сайловини ўтказиш тўғрисидаги қарорни тўлиқ 
қўллаб-қувватлайди. Қонунчиликка мувофиқ тарзда муҳим сиёсий 
жараёнга муносиб ҳозирлик кўришини маълум қилади.

Улуғбек ИНОЯТОВ,
Ўзбекистон Халқ демократик партияси

Марказий Кенгаши раиси.

 Давоми, бошланиши 1-бетда. 

— 99 ёшдаман. Ўтмишни эслашни, 
ўша қора кунларни хотирлашни қан-
чалик хоҳламасам ҳам, уларни унутиб 
бўлмайди. Фарзандларимга, ёшларга 
гапириб бераман. Ҳарбийдан қайтга-
нимдан кейин ҳаётимиз осон кечмади. 
Аммо бугун тинчмиз, бунга беҳисоб 
шукр, дейман. Аслида дунёда нотинч-
ликлар кўп. Халқлар қийналмоқда. 
Ана шундай жойларга ҳам тинчлик 
келсин, деб сўрайман.

Ўзбекистон жуда бағрикенг дав-
лат. Собиқ тузум пайтида ҳам бу 
борада у олдинги сафда турарди. 
Яратганга шукрки, бу ерда яшайди-
ганлар ҳам жуда яхши ва фаросатли 
одамлар. Шунинг учун турли миллат 
вакиллари бу ерда иноқ яшаб кел-
моқда. 

Ҳамма нарсани эслаб қолишим 
қийин, лекин мустақилликкача ҳам, 
ундан кейин ҳам бизни қадрлашгани-
ни унутмайман. Балким шунинг учун 
бошқа миллат вакили бўлишига қара-
май, кўплаб мутахассислар, олимлар 
Ўзбекистонда қолишни маъқул кўр-
гандир. Мен ҳам шулар қаторида бу 
ерни ўз ватаним билдим. 

Ҳозир кўчага чиқсам, танимайди-
ган даражада ўзгарганини кўраман. 
Менимча, яхши ўзгаришлар бутун 
мамлакат бўйлаб давом этмоқда. Бо-
лаларимиз уруш кўрмасин. Бомба ва 
ўқлар овози нима эканини асло бил-
масин. Икки нафар ўғлимнинг бири 
Россияга кўчиб кетган. Бири менинг 
ёнимда. Ҳаётимдан мамнунман ва шу 
ерда яшаб қолганимдан асло афсус-
ланмаганман. Тенгдошларим деярли 
қолмаган. Агар хотирам яхшироқ бўл-
ганида кўпроқ нарса гапириб берар-
дим. Лекин истагимни айта оламан, 
асло уруш бўлмасин.

ТИНЧЛИК — ҲАР ТИЛДА 
ЎЗГАЧА ЖАРАНГЛАЙДИГАН, 

АММО ҲАММА ХАЛҚЛАР УЧУН 
МУҚАДДАС ТУШУНЧА. ТИНЧЛИК 
БЎЛМАГАН ОИЛАДА, ЖАМИЯТДА 

ҲАМ ҲАҚИҚИЙ ЮТУҚЛАР ҚАЙД 
ЭТИЛМАЙДИ, ЎСИШЛАР ҲАҚИДА 

ОРЗУ ҚИЛИШ ҲАМ ЎРИНСИЗ. 
ТИНЧЛИК НЕЪМАТИНИНГ 

ҚАДРИНИ УРУШ ОЛОВЛАРИДА 
ЯШАГАНЛАРЧАЛИК ҲЕЧ КИМ 

АНГЛАЙ ОЛМАЙДИ. 
ИККИНЧИ ЖАҲОН УРУШИ. 

ЎЗ НОМИДАН ЕР ЮЗИ 
АҲЛИНИ ДАҲШАТГА СОЛГАН, 

МИЛЛИОНЛАБ ОИЛАЛАРНИ 
ЙЎҚ ҚИЛГАН, НЕ-НЕ МАРД 

ЎҒЛОНЛАРНИ ҚОРА ТУПРОҚҚА 
КЎМГАН МАШЪУМ ВОҚЕА. 

БУГУНГИ АВЛОДГА ТИНЧЛИК, 
ОСУДА ҲАЁТНИНГ ҚАДРИНИ 

КЎПРОҚ ТУШУНТИРИШДА 
БОШИДАН КЕЧГАНЛАРИНИ 
СЎЗЛАБ БЕРАЁТГАН УРУШ 

ҚАТНАШЧИЛАРИНИНГ ЎРНИ 
БЕҚИЁС, АЛБАТТА. ҲАЁТ 

ОМОНАТ, УЛАР КЎП ЭМАС, 
ИНСОНИЯТ ТАРИХИДАГИ ЭНГ 

МУДҲИШ УРУШНИНГ ТИРИК 
ГУВОҲЛАРИ. ТИНЧЛИК ҲАҚИДА 

ГАПИРИШГА ҲАММАМИЗДАН 
КЎРА, УЛАР ҲАҚЛИРОҚ БЎЛСА 

КЕРАК.
УЛАРНИНГ БИР ҚАНЧАСИ 

БИЛАН (ЯҚИНЛАРИ ЁРДАМИДА) 
СУҲБАТЛАШИШГА ҲАРАКАТ 

ҚИЛДИК. ВАҚТ ҲАМ, ОДАМ ҲАМ 
ҒАНИМАТ.

Николай БОРИСОВ, 
Иккинчи жаҳон уруши 
қатнашчиси (Наманган 
вилояти, Наманган шаҳри):

— Уруш ҳақида эсласам, эшит-
сам, кўзларимга ёш келади. Бу 
дунёда бошқа уруш бўлмасин. 
Қон тўкаётганларга инсоф бер-
син. Бутун одамзодга инсоф 
берсин.

23 апрель Берлин яқинларида 

ҳужум уюштирилди. Ўшанда иш-
тирок этдим. Германиянинг бир 
қанча шаҳарларида бўлдим. Қон 
кечдик, кўп жанг қилдик. Кўплаб 
хизматдошларим ватанга қайта 
олмади. Мен эса ярадор ҳолимда 
келдим.

Уруш майдонида юқоридан 
ҳужум қилишди. У ерда кимдир 
ҳалок бўлди, кимдир яраланди. 
Портлаган парчалар тегиб, ўнг 
қўлимдан жароҳат олдим. Ҳомид 
Жалилов деган жангчи билан 
қайтдик. Кейинчалик у билан бир 
жойда слесор бўлиб ишладик. 

Ҳаёт давом этавераркан. Фар-
занд, набиралар ташвиши билан 
101 га кирибман. 9 невара, 7 
чеварам бор, адашмасам. Улар 
бугун менинг ҳамроҳим. Ҳар ҳаф-
та ёнимга келишади. “Майда”лар 
билан шахмат шашка ўйнаймиз. 
Ўқиган китобларим ҳақида, уруш 
тўғрисида сўрашади. Айтиб бера-
ман. Кучим етган жойгача пиёда 
юргим келади. атрофдаги ўзга-
ришларни кўзим билан кўришни 
истайман. Қувонаман. Хурсанд-
чилик ёшларимни тия олмайман...

— 1926 йилда туғилганман. Уруш 
бошланганида 15 ёшда эдим. Ўқчи 
полкда хизмат қилганман. Польша 
ва Латвиянинг озод этилишида қат-
нашганман. Ҳарбий хизматдан сўнг 
Олот туманидаги 1-умумтаълим мак-

табида ўқитувчи бўлиб ишладим. 7 
нафар фарзанд кўрдим. 40 невара, 
30 чеваранинг бобоси бўлиш насиб 
этди. Турмушимиз осон кечмади. 
Урушда ва урушдан кейин ҳеч кимга 
осон бўлмаган. Бугун ҳар бир ўтган 
кунимга шукрона келтираман, ҳаё-
тимдан мамнунман.

Вилоятимиз ҳокими Ботиржон 
ўғлим Президентимизнинг совғала-
рини олиб келиб топширди. Жуда 
хурсанд бўлдим. Бизни йўқлаган-
ларни Яратган қўлласин. Биз учун 
махсус табрик ҳам ёзилибди. Ўқиб 
беришганди, бошим кўкка етди. 
Табрик ва совғалар  чексиз ҳурмат-
дан, деб биламан. 

Менга ўхшаб урушда қатнашган-
ларнинг сони камайиб кетяпти. Хо-
тираларимиз ҳам ўзимиз билан бирга 
кетсин. Ҳеч ким уруш кўрмасин. 
Оиласи, ватани бағрида хотиржам 
яшасин. То тирик эканман, дуода 
бўламан. Халқимиз ва юртимиз тинч-
лигини сўраб дуо қиламан. Болала-
римиз асло уруш кўрмасин.

“Ўзбекистон овози” мухбири
Зилола УБАЙДУЛЛАЕВА 

тайёрлади.

— Яшаётганимда бу йил 99 йил, Худо хоҳласа, 
салкам бир асрлик ёшга етаман. Умримиз жуда те-
кис кечмаган. Уруш йилларини кўрганман. Фронтга 
борганман. У пайтлар жуда оғир бўлганини айтма-
сам, бўлмайди. 

Мен жангни Смоленский шаҳридан бошлаган-
ман. У шаҳар ғолиб бўлгандан кейин Белоруссияга 
ўтдик. У ерда иккита фронт озодлик учун жанг 
олиб борган. Мен иккинчи Белоруссия фронтида 
душманга қарши қурол кўтарганман. Ўша пайтда 
иттифоқ маршали Ракосовский қўмондонлик қил-
ган. У ер озод бўлгач, Польшага ўтганмиз. У ерда 
эса Берлинга қараб ҳаракат қилишимиз учун ик-
кита фронт бирлаштирилиб, қўмондонликка Жуков 
тайинланган. Адашмасам, Германия чегарасидаги 
Одер дарёсига қадар бордик. Дарёни кечиб ўтиш 
армия учун ниҳоятда оғир эди. Лекин Берлингача 
бордик. 

Ғалабага эришган кунимиз ёдимда. Бутун 
қолган биноларга оқ байроқлар илинган, қу-
вончимиз чексиз. Ғалабанинг иккинчи кунида 
кўчаларни тозалаш керак эди. Армиямиз аскар-
лари маҳаллий аҳолига ёрдам берди. Аввалига 

берлинлик одамлар ташқарига чиққани бироз 
чўчиди. Лекин бизнинг ғараз ниятимиз йўқлиги, 
тинчлик тарафдори эканимизни билиб, улар ҳам 
байрам қилди. Немисларнинг ҳам уруш жонига 
текканми, ҳамма байрам қилганди. Кейин бил-
сак, Рейхстагга борган эканмиз. Ўша ерга ғалаба 
байроғи тикилди. 

Куннинг иккинчи ярмида Бранденбург деган 
дарвоза тарафга юрдик. У ерга яқин ҳудудда 
Трептов деган боғ бор экан. Икки кун давомида 
Берлинни олишда қатнашган, лекин ҳалок бўлган 
аксарларимизни қидирдик. Жасадларини топиб, 
ўша боққа ҳарбий тартиб асосида кўмдик.  

Орадан яна бир неча кун ўтиб, бизнинг қисм 
ғарб томонга, яъни Эльба деган дарё яқинидаги 
шаҳарга томон юрди. Ўша ерда бизнинг қисмга 
душман аскарларининг ҳарбий воситаларини олиб 
кетиш вазифаси топширилган.

Урушга қадар бир муддат ўқитувчилик қилган 
эдим. Худога шукр, соғ-саломат ватанга қайтдим. 
64 йил давомида ўқитувчилик қилдим. Ҳозиргача 
ҳам жамоат ишларида фаол қатнашиб келаман.

7 фарзанддан 20 ортиқ набира, 50 га яқин 
эвара, 7 чеварам бор. Ҳаётимдан мамнунман. 
Бизнинг ёшлигимизни ҳаёт, деб бўлмайди. Чунки 
биз қон кечиб, миллионлаб аскар дўстларимизни 
қора тупроққа бердик. Уларни унутиб бўлмайди. 
Урушдан кейинги йиллар ҳам жуда машаққатли 
эди. Фарзандларимиз яхшироқ яшасин, деб тин-
мадик. Бугунги кун ёшлари тинчлик қанчалар 
бебаҳо неъмат эканини яхшилаб тушуниб олиши 
керак. Инсонга умр бир мартагина берилади. Уни 
қанчалар маъноли, мазмунли, оиласига, ўз хал-
қига, яқинларига нафи тегадиган тарзда яшашга 
ҳаммамиз мажбурмиз. Шу энг катта бахт ҳисоб-
ланади.

— Адашмасам, 1924 йилда туғилганман. 
Урушга аввалига 3 акам кетган. Мен оила-
дан 4-фарзанд эдим. 43-йил декабрь ойида 
эса урушга кетганман. Икки акам фашист 
уруш бошлаганда Россия чегараларида жон 
таслим қилди. Бир акамнинг исми Қаҳра-
мон эди ва у қаҳрамон бўлди. 4 ўғилдан 
фақат менга уйга қайтиш насиб қилди. 

У даврлар жуда қийин эди. Юрагимизда 
алам, йўқотишлар дарди билан оғир ҳаёт 
кечирдик. Бугун набираларимга бошимдан 
кечирганларимни айтсам, эртак тинглаган-
дек эшитади. Дўстларим, тенгдошларим, 
урушда қурбон бўлган аскарларни эсласам, 
кўзимдаги ёшни тўхтата олмайман. 

Осойишта ҳаёт, тўқчилик, тўкин-со-
чинликда яшаяпмиз. Болаларимга қараб, 
уларга ҳавас қиламан. Бизнинг қорнимиз 
нонга тўймаган. Урушдан кейин очликдан 
вафот этганлар ҳам кўп бўлди. Овқат топа 
олмай, кунжара еб, бўкиб қолганларни ҳам 
кўрдик. Айтиб берай десам, гап кўп. Лекин 
қарилик экан, чарчаб қоламан.

Бўлаётган ўзгаришларга қараб, фа-
қат дуо қиламан. Қўлимдан келгани шу 
экан-да, болам. Кир ювадиган машина 
борми, музлаткичми, ҳаммасини олиб 
келиб беришяпти. Доим хабар олишади, 
ҳеч ёлғиз қолдиришмайди. Келинларим ва 
қизларимга раҳмат. Яхши қарайди. Озода 
сақлайди. 

Президентимизга ҳам раҳмат. Етимлар-
ни ҳам боқяпти, уйсизларга иморат қилиб 
беряпти, халқнинг дардини эшитяпти. 
Фарзандларимизни чет элларга жўнатяп-
ти. Ҳамиша шундай одил бўлсин, узоқ умр 
кўрсин, деб дуо қиламан. Халқимиз тинч 
бўлсин, ризқига, умрига барака берсин.

Орифжон ота МЎМИНОВ,
Иккинчи жаҳон уруши 
қатнашчиси (Фарғона 
вилояти, Водил қишлоғи):

Аббос АППАНОВ,
Иккинчи жаҳон уруши 
қатнашчиси (Тошкент 
шаҳри):

» Агар хотирам яхшироқ бўлганида 
кўпроқ нарса гапириб берардим. Лекин 
истагимни айта оламан, асло уруш 
бўлмасин.

Норбой ота ҚАРШИЕВ,
Иккинчи жаҳон уруши 
қатнашчиси (Бухоро 
вилояти, Бухоро шаҳри):

Ҳожимурод ота 
БЕКТОШЕВ, 
Иккинчи жаҳон уруши 
қатнашчиси (Бухоро 
вилояти, Олот тумани):

– Авваламбор, ҳаммаларнгни ке-
лаётган байрам билан табриклайман. 
Урушдаги ғалаба бизга жуда қим-
матга тушган. Урушда 27 млн одам 
ҳалок бўлган дейилгани билан фронт 
ортида қанчадан-қанча одамлар 
заҳмат чекканини, иш оғирлиги ва 
касалликлардан қийналиб вафот эт-
ганини мана, биз биламиз. Жуда оғир 
дамлар эди. Сизу биз кўрган кунлар-
ни фарзандларимиз, набираларимиз, 
келажак авлод кўрмасин. 

1941 йилда мен биринчи синфга 
борган эдим. Вазият оғир, қашшоқ-
лик юқори бўлгани учун ота-оналар 
фарзандларини энг яқин мактабга 
берар эди. Танлаш имкони йўқ эди. 
Мен ҳам “Ленин” номидаги 7 йил-
лик тожик мактабни қизил аттестат 
билан тугатганман. Кейин бир амал-
лаб, узоқ сарсонгарчилик билан 
ўзбек мактабига жойлашганман. 
Латтадан тикилган халтамизга даф-
тар-ручкамизни солиб, бўлса, бир 
бурда нон, бўлмаса зоғора (жўхори 
унидан тандирда ёпиб пиширилган 
ва нон ўрнида истемол қилинган) 

солиб кетардик. Пайшанба кунлари 
мактабда болалар сероб бўларди. 
Сабаби, ўша куни мактабда текинга 
бир дона пирожок тарқатилар эди. 
Эсимда, 5-синфга келиб китобга 
меҳр қўйдим. Дадам вафот этганлиги 
сабабли рўзғор ташвиши онамнинг 
бўйнида эди. Менга китоб сотиб 
олишга пул ортиштиролмас эди. Шу-
нинг учун китоб сотиб олишга пул 
тўплаш мақсадида дарсдан кейин 
қўлимга челак ва пичоқ олиб қо-
вун-тарвуз сотувчиларининг олдида 
ўтирардим. 

Баъзилар қовун-тарвузни сотиб 
олиб ўша жойнинг ўзида еб кетишар 
эди. Мен эса пўчоқларни тўғраб, гу-
зардаги моли бор одамларга 1 сўмга 
сотар эдим. Кечгача 4–5 челак пўчоқ 
сотиб, ўзимга керакли бўлган китоб, 
дафтар, ручкага пул топардим. 

Жуда қийин даврлар эди, лекин 
илмнинг баҳоси юқори эди. Биз 
ўқитувчиларга сажда қилишга та-
йёр бўлганмиз. Ўқитувчиларимиз 
нима айтса, ўшани бажарганмиз, 
уларнинг ўгитларига амал қил-
ганмиз. Шунинг учун ҳам бизнинг 
ёшдагилар ва ўша қийин даврларда 
ўқиганлар орасидан зўр-зўр ўқитув-
чилар, шифокорлар, академиклар, 
олимлар, давлат ва жамоат арбоб-
лари етишиб чиқди.

Бугунги кунда ҳам ўқитувчиги эъ-
тибор кучайди. Ёшларнинг билимли 
бўлиши учун кенг имкониятлар яра-
тилмоқда. Бир ўйлаб қарайлик, буюк 
мутафаккирларимиз Ибн Синоми, 
Мирзо Улуғбекми, ал-Бухорийми – 
ҳамма-ҳаммаси жуда оғир, таҳликали 
замонларда чинакам кашфиётлар 
қилишган. Демак, Халқ демократик 
партиясининг ҳар бир аъзоси хоҳ 
ўқитувчи бўлсин, хоҳ депутатми, 
қайси касб эгаси бўлишидан қатъи 
назар, мамлакат равнақи йўлида ўз 
ҳиссасини қўшиши керак.

Тилагим шуки, сизлар ҳам, фар-
зандларингиз ҳам, умуман, келажак 
авлодимиз ҳам ҳеч қачон урушни 
кўрмасин!

– Халқ демократик партиясининг, яъни ўзимизнинг 
партиянинг бир зўр анъанаси бор. Бу ҳам бўлса, партия 
фахрийларини эъзозлаш, уларга доимо ҳурмат кўрсатиш, 
уларнинг ҳолидан хабар олиш, улардан фикр ва таклифлар 
сўраш қадрияти шаклланган.  Шу кунга қадар жуда кўплаб 
маслаларда биз фаҳрийлар партиямиз билан кенгашиб, 
маслаҳатлашиб, ҳамфикр бўлдик. Бу галги йиғилишимиздан 
мақсад дилдан суҳбат қилиш, ўтган кунимизни, босиб ўтган 
йўлимизни ширин хотирлашдир.

Тўғри, бугун таркибимиз тўлиқ эмас, кимлардир тадбир-
да, яна кимлардир рўзғор юмушлари билан, баъзилар эса 
соғлигидаги муаммолар туфайли ёнимизда эмас. Ҳозир шу 
ерда йиғилган фахрийлар узоқ йиллар елкама-елка туриб, 
бир мақсад йўлида ҳаракат қилдик. Ҳеч кимга сир эмас, 
партияда ишлаш жуда обрўли ёки иқтисодий томондан ман-
фаатдор касб эмас. Лекин бу ишнинг инсон руҳига, қалбига 
таскин берадиган жиҳатлари мавжуд.

Ҳаммага аёнки, бизнинг партия электоратини асосан иж-
тимоий ҳимояга муҳтож, имконияти чекланган қатлам ташкил 
этади. Камбағал, имконияти чекланган, ночор ва камсиниб-
гина жамиятнинг четида турган инсонларнинг кўнглини то-
пиш, улар билан ишлаш осон эмас. Уларнинг муаммоларини 
тинглаб, оғирини енгил қилиш бизга ҳузур берган. Мана шу 
даврада ўтирган фахрийларнинг барчаси буни ҳис қилиб 
кўрган, бу ҳузурнинг мазасини яхши билишади. Шунинг учун 
ҳам биз йиллар давомида қийинчиликларга қарамасдан, ўз 
ишимизга содиқ қолиб, бугун фахрий номи билан эъзоздамиз.

Одам ҳар доим ўз ишини, жамоасини севиши, қадрлаши 
зарур.

ÔÀÕÐÈÉËÀÐ ØÓÊÐÎÍÀÑÈ
МАМЛАКАТИМИЗ СИЁСИЙ ҲАЁТИДА БОЙ ТАРИХГА ЭГА ВА ЁРҚИН КЕЛАЖАККА ИНТИЛАЁТГАН ЎЗБЕКИСТОН 

ХАЛҚ ДЕМОКРАТИК ПАРТИЯСИДА БОШҚА ПАРТИЯЛАР ЎРНАК ОЛСА АРЗИГУЛИК ЧИРОЙЛИ АНЪАНА 
ШАКЛЛАНГАН ЭКАН.

ПАРТИЯДА ФАОЛИЯТ ЮРИТИБ, КЕЙИНЧАЛИК НАФАҚАГА ЧИҚҚАН, ТУРЛИ СОҲАЛАРДА ФИДОКОРОНА 
МЕҲНАТ ҚИЛГАН ФАХРИЙЛАРНИ БИРЛАШТИРУВЧИ ФАХРИЙЛАР КЕНГАШИ АЪЗОЛАРИНИНГ ФИКРИ, 
ТАКЛИФ-МУЛОҲАЗАЛАРИ ҲАР ДОИМ ЭШИТИЛАДИ.

ЎзХДП МАРКАЗИЙ КЕНГАШИ 9 МАЙ — ХОТИРА ВА ҚАДРЛАШ КУНИ МУНОСАБАТИ БИЛАН ФАХРИЙЛАР 
БИЛАН МАДАНИЙ-МАЪРИФИЙ УЧРАШУВ ЎТКАЗДИ. ТАДБИРДА ҚАТНАШГАН ЁШИ УЛУҒ, КЎПНИ КЎРГАН, ШУ 
ЮРТ, ШУ ЭЛНИНГ КОРИГА ЯРАГАН ФАХРИЙЛАР УЛАРГА АТАБ УЮШТИРИЛГАН ТАДБИРДАН ХУРСАНДЛИГИНИ 
ЯШИРИШМАДИ. ҲАР БИР ФАХРИЙ – БИР ОЛАМ: УЛАРНИ ТИНГЛАШ, ХУЛОСА ОЛИШ ВА ЎРГАНИШ ХОТИРА ВА 
ҚАДРЛАШ БИЛАН БОҒЛИҚ ЗАРУР ФАЗИЛАТДИР.

Шарбат АБДУЛЛАЕВА,
Ўзбекистон ХДП Фахрийлар 
кенгаши раиси:

– Бугун дилдан суҳбат қурар эканмиз, 
мен ҳам эсда қоларли, қизиқ воқеаларни 
айтиб бермоқчиман. Тошкендаги 
иқтисодиёт университетини қизил 
дипломга битирганимдан кейин Москва 
олий партия мактабида ўқиганман. У 
ерда 28 та давлатдан 140 тача тингловчи 
дарсларда қатнашар эдик. Партия 
қурилиши фанидан Борис Ельцин дарс 
берган. У киши ҳар гапида ўзбеклар ундай, 
ўзбеклар бундай, деб бизга гап теққизиб 
гапирарди. Бир сафар жаҳлим чиқиб, унга 
гап қайтарганман. Сиз ўзи Ўзбекистонга 
борганмисиз, пахтани ушлаб кўрганмисиз, 
халқимнинг урф-одатларини биласизми, 
деб гапирганимда, у менга “ҳали ҳар бир 
гапинг учун жавоб берасан”, деган. Шундан 
кейин ҳамма мендан ўзини олиб қочган. 
“Бўлди, энди сени партия рўйхатидан 
ўчиради ва “подвал”га олиб тушади”, деб 
танишларим ҳам бирга юрмай қўйди. 

Лекин Борис Ельцин кейинги дарсда 
мендан “эй тўпалончи, нечта фарзандинг 

бор”, деб сўради. Мен 3 та деб жавоб 
бердим. Шунда у “1,5 йилда чекка жойдан 
келган бир ўзбек шундай зўр кадр 
бўлибди, буни асрашимиз керак” деб, 
менга қўшимча стипендия белгилаган. 
Шундан кейин ҳар сафар маърузага 
кирганида, “партизанка Аминовна қаерда”, 
деб сўрарди. 

Агар орқада ўтирган бўлсам, биринчи 
партага ўтказиб, “энди бемалол дарс 
ўтсам бўлади”, дерди. Ўқишдан кейин 
Ўзбекистонга қайтиб келиб партияда 
ишлай бошладик. 600 та партия ишчисидан 
бор-йўғи 6 тамиз ўзбек аёли эдик. Бизни 
чекка ҳудуларга тарқатиб юборишган. 
Ҳар куни уйдан кетаётганимда пинҳона 
болаларим билан видолашиб кетардим. 
Сабаби, ишга борганимдан кейин мени 
хизмат сафарига қаёққадир жўнатиб 
юбориши мумкин эди.

Алғов-далғов пайтлар эди. Қийин 
пайтлардан ўтиб, ниҳоят, мустақилликка 
эришдик. Конституцияни ишлаб чиқиш 

учун 67 кишидан иборат комиссия 
тузилганда биз ҳам таркибда бор эдик. 
Ўшанда биринчи марта биз оналик, 
болалик, оила масаласини киритмоқчи 
бўлганимизда, дунёдаги бирор давлатнинг 
Конституциясида бу масала йўқ, деб 
баъзилар қаршилик қилишган. Лекин биз 
қаттиқ туриб, кўп муҳокамалар билан 
Оила бўлимини киритганмиз. Чунки ўша 
вақтда, энди мустақил бўлган пайтимизда 
оила институти жуда ночор аҳволда эди. 
Мустақилликнинг биринчи беш йиллигида 
14 та кодекс қабул қилинган. Жуда қизиқ, 
таассуротларга бой давр эди. Туни билан 
ухламасдан, уйга бормасдан ишлаган 
пайтларимиз бўларди. 

Энди эслаб, юртимизга оз бўлса ҳам 
фойдам текканидан хурсанд бўламан. 
Бугунги кундан миннатдорман. Шу 
кунларга етганимизга шукроналар айтаман.

“Ўзбекистон овози” мухбири
Аҳмад ҚУРБОНОВ тайёрлади.

Бўритош ШОДИЕВА,
Ўзбекистон ХДП Фахрийлар 
кенгаши аъзоси:

– Қадрли устозлар билан учрашиб, улар-
нинг ўгитларини олиб туриш имкони бўлаёт-
ганидан бағоятда хурсандмиз. Хотира ва 
қадрлаш куни барчамизга муборак бўлсин. 
Ҳаммани куни кеча қабул қилинган янги 
Конституциямиз билан табриклаймиз.

Энг қувонарлиси, янгиланган Конститу-
циянинг биринчи моддасидаёқ  Ўзбекистон 
ижтимоий давлат экани белгилаб қўйилди. 
Буни партиямизнинг кўп йиллик ғоясининг 
амалий ифодаси, муҳим ва тарихий ютуқ, 
деб қабул қилиш лозим. Бир сўз билан айт-
ганда, юртимиз катта ўзгаришлар, ислоҳот-
лар остонасида турибди. Бу ўзгаришлар асо-
сида эса инсонни қадрлаш, улуғлаш, унинг 
эрки, қадр-қиммати туради. Шундай даврда 
сиз устозларга ҳар қачонгидан ҳам кўпроқ 
суянамиз, сизларнинг маслаҳат ва фикрла-
рингизга ташналик ҳис қиламиз.

Сизларнинг жамият ҳаёти ва партиямиз 
фаолиятига қўшган ҳиссангизни англаган 
ҳолда, сиз устозларга муносиб издош бўлиш-
га ҳаракат қилаяпмиз.

Тадбирда қатнашган ХДП фахрийлари-
нинг босиб ўтган ҳаёт йўллари чиндан ҳам 
қийинчилик ва синовларга тўла бўлгани 
билан улар ҳаётда нимагадир эришган, ўз 
ортидан яхши ном қолдирган фидоий инсон-
лар эканига амин бўлади, киши.

Дарҳақиқат, бугун билим оламан, деган 
ҳар қандай одамда уларникидан яхшироқ 
шароит бор. Биз китоб сотиб олишга пули 
йўқ одамларни деярли учратмаймиз. Қай-
сидир маънода бизнинг даврга келиб китоб 
сотиб олиш урфда ҳам эмас, ҳар қандай 
китобнинг электрон вариантини топиб ўқиш 
мумкин ва бу жуда арзонга тушади. Фақат 
бизни авлодда китобга меҳрли инсонларни 
топиш қийинлашиб кетмоқда. Аниқроғи, биз 
ёшларда ялқовлик анча кучайиб кетаётган 
одат. Шу ўринда қаердадир ўқиган бир те-
зисни келтириб ўтмоқчиман.

“Қийин даврлар кучли шахсларни тарбия-
лайди, кучли шахслар яхши даврни вужудга 
келтиради, яхши давр эса кучсиз одамларни 
тарбиялайди, кучсиз одамлар эса қийин 
даврни вужудга келтиради”. 

Ишқилиб, биз ёмон даврни вужудга кел-
тирадиган кучсиз ёш авлод бўлиб қолмай-
лик...

Фирдавс ШАРИПОВ,
Ўзбекистон ХДП Марказий 
Кенгаши раиси ўринбосари:

» Тилагим шуки, 
сизлар ҳам, 
фарзандларингиз 
ҳам, умуман, 
келажак 
авлодимиз 
ҳам ҳеч 
қачон урушни 
кўрмасин!

E`ZOZ

Собир ҚУРБОНОВ,
Ўзбекистон ХДП Фахрийлар 
кенгаши аъзоси:



7O‘zbekiston ovozi #17(32763) / 2023-yil 9 may/seshanba

MATBUOT ANJUMANI

² À ¨ Ò È Ä À Í

ХОТИРА — МУҚАДДАСДИР
9 май – Хотира ва қадрлаш куни муно-

сабати билан Ўзбекистон ХДП Тошкент ви-
лояти кенгаши раиси ўринбосари Азимжон 
Содиқов, ЎзХДП Чирчиқ шаҳар кенгаши 
раиси Н. Рахманбердиева, М. Улуғбек ма-
ҳалла фуқаролар йиғини раиси С. Хаитов 
ҳамкорлигида фахрийлар ҳолидан хабар 
олинди.

Иккинчи жаҳон урушида метин ирода ва 
мардлик билан курашган, бугунги тинч ва 
осойишта кунларимизга ҳисса қўшган, Чир-
чиқ шаҳрида истиқомат қилаётган юртдо-
шимиз, фахриймиз Николай Кудинов хона-
донига бориб, Ватанга қилган хизмати учун 
ҳурмат ва эҳтиром кўрсатиш мақсадида у 
билан самимий суҳбатлашилди. Ташриф 
сўнггида отахонга партиямиз совғалари 
тақдим этилди. Николай Кудинов бундай 
эътибордан қувониб, ўз миннатдорлигини 
билдирди.

9 май – Хотира ва қадрлаш куни муно-
сабати билан кекса отахону онахонлар-
ни қўллаб-қувватлаш, уларни қадрлаб, 
ғамхўрлик кўрсатиш мақсадида Чирчиқ 
шаҳар 30-округ депутати Э. Норбоев "Ға-
лаба" маҳалла фуқаролар йиғини "Темир 
дафтари"да қайд этилган, ижтимоий ҳи-
мояга муҳтож меҳнат фахрийси Вячеслав 
ва Екатерина Герлецларнинг хонадонида 
бўлди. Уларнинг яшаш шароитлари ўргани-
либ, самимий суҳбатлашилди ва озиқ-овқат 
маҳсулотлари берилди.

ИШЧИ ГУРУҲ ТИББИЙ 
ХИЗМАТ СИФАТИНИ ЎРГАНДИ

Ўзбекистон Республикаси Олий Мажлиси 
Қонунчилик палатаси депутати, Ўзбекистон 
ХДП Марказий Кенгаши раиси ўринбосари 
Ворисова Мақсуда Азизовна бошчилик 
республика Соғлиқни сақлаш вазирлиги ва 
партия вакилларидан иборат ишчи гуруҳ 
Сардоба туманида бўлди.

"Қўрғонтепа" МФЙ ҳудудидаги 26-ои-
лавий шифохонада, туман Марказий ши-
фохонаси ва марказий поликлиникасига 
ташриф буюган ишчи гуруҳи аъзолари аҳо-
лига бирламчи тиббий-санитария ёрдами 
кўрсатишнинг сифати, самарадорлиги ва 
оммабоплигини ошириш, тиббиёт ходимла-
рининг жамиятдаги ўрни ва мақомини ку-
чайтириш, соғлиқни сақлаш тизимида олиб 
борилаётган ислоҳотлар самарадорлигини 
сифат жиҳатдан янги босқичга кўтариш бо-
расида амалиётга татбиқ этилаётган ишлар 
ҳолатини ўрганди.

Бирламчи тиббий-санитария ёрдамини 
ҳар томонлама мустаҳкамлаш, тиббий про-
филактика ва патронаж хизматининг мут-
лақо янги тизимини жорий қилиш, соғлом 
турмуш тарзини шакллантириш ва аҳоли 
саломатлигини таъминлашнинг маҳалла-
лар ва хонадонлар даражасигача қамраб 
оладиган яхлит тизимини яратиш борасида 
жойлардаги мутахассисларнинг фикр-муло-
ҳазалари тингланди.

Авваламбор соғлом турмуш тарзи ва 
жисмоний фаолликни оширишни тизимли 
ташкил этиш ҳамда кенг тарғиб қилиш, со-
ҳада етук ва чуқур билимга эга кадрларни 
тайёрлаш, қайта тайёрлаш ва малакаси-
ни оширишда рақобат муҳитини яратиш, 
тиббиёт илм-фанини ривожлантириш 
орқали жойлардаги тиббий ёрдамнинг са-
марадорлиги, сифатини ошириш, туманда 
аҳолига кўрсатилаётган замонавий тиббий 
хизматнинг аҳволи, мавжуд қулайлик ва 
имкониятлар, муаммо ва камчиликлар ҳар 
томонлама таҳлил этилди.

Аниқланган камчиликларни бартараф 
этиш юзасидан кўрсатмалар берилди ҳамда 
келгусида бу борада ҳамкорлик режалари 
белгиланди.

ЎзХДП ахборот хизмати.

Маълумотларга кўра, йиллик инфляция 
даражаси март ва апрель ойларида ҳам паса-
йишда давом этган ҳамда мос равишда 11,7 
ва 11 фоизга тенг бўлган. Ушбу пасайишда 
мавсумий омиллар ва ўтган йилдаги юқори 
база эффекти ҳам муҳим аҳамият касб этган. 
Инфляциянинг узоқ муддатли ва барқарор 
омилларини ифода этувчи базавий инфля-
цияда ҳам март ойида сезиларли пасайиш 
динамикаси кузатилиб, йиллик 12,9 фоизгача 
секинлашган (2022 йил декабрь ойида 13,8 
фоиз). Бунда базавий инфляциянинг умумий 
инфляцияга ҳиссаси ўтган йилнинг октябрь 
ойидан буён биринчи марта 10 фоиз банддан 
камроқни ташкил этган.  

Айни пайтда базавий инфляция даражаси-
нинг умумий инфляциядан юқорилиги иқтисо-
диётда маълум бир инфляцион хатарлар сақ-
ланиб қолаётганлигини ифодалайди. Келгуси 
12 ой учун аҳоли ва тадбиркорлик субъектла-
рининг инфляцион кутилмалари ҳам пасайиш 
тенденциясига қайтди ва мос равишда 14,4 
ва 14,1 фоиз даражасида шаклланди. Бунда 
аҳолининг инфляцион кутилмалари бўйича 
жавоблар медианаси – 11,5 фоизгача ва тад-
биркорлик субъектлариники – 11,4 фоизгача 
пасайди.  

Шунингдек, матбуот анжуманида ўтган 
йилдаги юқори даражадаги трансчегаравий 
пул ўтказмалари, жорий йилда давлат бюд-
жети харажатларининг ошиши, шу жумладан, 
иш ҳақи ва нафақаларнинг оширилиши ис-
теъмол талаби ўсишини қўллаб-қувватловчи 
асосий омиллардан бири бўлаётгани ҳамда 
бу, ўз навбатида, келгуси чоракларда иқти-
содий фаолликнинг юқори бўлишини таъмин-
лашга хизмат қилиши тўғрисида маълумотлар 
берилди.  Шу билан бирга, Марказий банк 
бошқарувининг асосий ставкани кўриб чи-
қиш бўйича навбатдаги йиғилиши 2023 йил 
15 июнга белгилангани ҳақида ҳам ахборот 
берди.

Шундан сўнг тадбирда иштирок этаётган 
журналистларнинг қизиқтирган саволларига 
Марказий банк раиси Мамаризо Нурмуратов 
қуйидагича жавоб берди. 

– Республикамизда долларлашув да-
ражаси юқорилаяптими ёки пасаймоқ-
дами?

– Шуни аниқ айтишим мумкинки, фақат-
гина одамларимизни ишончини қозонибгина 
долларлашув даражасини пасайтиришга 
эришамиз. Мамлакатимизда пул бозорида 
нисбатан қатъий пул-кредит шароитлари 
сақланиб қолинмоқда. Январь-апрель ойла-
рида UZONIA индекси тўлиқ фоиз коридори 
доирасида асосий ставка пасайтирилишидан 
сўнг 13 фоиз атрофида шаклланди.

Иқтисодиётни кредитлаш суръатларининг 
ўсиши асосан миллий валютада ажратилган 
кредитлар ҳисобига тезлашди. Тижорат банк-
лари томонидан январь-апрель ойларида аж-
ратилган кредитлар ҳажмининг 1,3 баробарга 
ўсишида аҳолига берилган автокредитлар, 
микроқарзлар ва истеъмол кредитларининг 
юқори суръатларда ошгани асосий омил 
бўлди. Ушбу тенденциялар, ўз навбатида, 
иқтисодиётда долларлашув даражасининг 
пасайишида ҳам ўз аксини топиб, депозитлар 
бўйича долларлашув даражаси 30,6 фоиз-
гача, кредитлар бўйича эса 44,3 фоизгача 
пасайди.

– Картадан картага ўтказмалар, яъни 
P2P назоратга олинишига Маказий банк-
нинг изоҳи қандай?

– Жисмоний шахслар ўртасидаги пул 
ўтказмалари бўйича электрон ҳисобварақа-
ларни расмийлаштириш, яъни бу маълумот-
ларни солиқ органларига ўтказиш тартибига 
Марказий банк салбий муносабатда. Аниқроқ 
айтганда, Марказий банк ҳукуматнинг банк 
карталари ўртасидаги пул ўтказмаларидан 
хабардор бўлиб туришга интилишини қўл-
лаб-қувватламайди. Банк сири тўғрисидаги 
нормаларнинг бажарилиши тўлиқ таъминлан-
магунча, бу нарсага рухсат бермаймиз.

Шу ўринда яна бир фикрни айтиб ўтмоқчи 
эдим. Биз ўзимизнинг фикримизни матбуот 
орқали етказмаганимизни Марказий банк ўз 
фикрини билдирмаган, деб баҳоламаслик 
керак. Биз бу фармон чиққанидан кейин 
ўзимизнинг салбий муносабатимизни Солиқ 
қўмитасига, Иқтисодиёт ва молия вазирлигига 
етказганмиз. Бундан ташқари, бизнинг қа-
рашларимиз оммавий ахборот воситаларида 
муҳокама қилинганидан кўра қатъийроқдир.

Бунинг асосий туб мақсади нима экани 
ҳақида ҳалигача маълумот олганимиз йўқ. 
Марказий банк раиси сифатида яна шуни 
айтишим мумкинки, бу 1 майдан қўлла-
нилмайди. Энг асосийси, сиз айтиб ўтган 
конституцион норма, банк қонунчилигидаги 
дахлсизлик нормалари бўйича тамойиллар 
тўлиқ бажарилмайдиган бўлса, буни амалда 
қўллаш бўйича низомлар ва бошқа қарашлар 
Марказий банк томонидан маъқулланмайди. 
Чунки бу нарса Марказий банк билан кели-
шилган низом ёки кўрсатмадан сўнг амалга 
ошиши керак. Шунингдек, картадан картага 
ўтказмаларни назоратга олиниши Конститу-
цияга, банклар ва тўлов ташкилотларига оид 
қонунларга зиддир. Яъни, Конституцияда 
банк операцияларининг сир тутилиши ка-
фолатланган (41-модда) ҳамда инсоннинг 
Конституция ва қонунларда мустаҳкамлаб 
қўйилган ҳуқуқлари дахлсизлиги, улардан 
суд қарорисиз маҳрум этишга ҳеч ким ҳақли 
эмаслиги мустаҳкамлаб қўйилган (20-модда).

Маълумот учун, Иқтисодиёт ва молия ва-
зирлиги банклар ва тўлов ташкилотларидан 
картадан картага пул ўтказмалари учун ҳи-
собварақ-фактура расмийлаштириш ва буни 
солиқ органларига узатиб туришни истамоқ-
да. Вазирликнинг бу истаги 1 майдан кучга 
кириши кўзда тутилган эди.

 – Humo ва Uzcard банкоматларини 
интеграциялаш жараёнлари қачон якун-
ланади?

– Humo ва Uzcard тўлов тизимлари банко-
матларини интеграциялаш ишлари якунла-
ниш жараёнида. Яқин 7-10 кун ичида у тўлиқ 
ишга тушади. Ҳозир тизимда ҳеч қандай 
муаммо йўқ, мақсадимиз нақд пул ечиб олиш 
бўйича хизматлар кўрсатиш эмас, балки бан-
коматларнинг функционаллигини бир-бири 
билан бирлаштиришдир. Бундан ташқари, 
Тошкент шаҳрида ҳуқуқий эксперимент сифа-
тида айрим савдо дўконлари ва хизмат кўр-
сатиш шохобчаларининг кассаларида (вир-
туал касса) банк картасидан пул ечиб олиш 
имкониятини жорий этиш режалаштирилган. 
Дастлабки босқичда тажриба Korzinka супер-
маркетлар тармоғида (мамлакат бўйлаб 100 
дан ортиқ супермаркетлари мавжуд) амалга 
оширилиши мўлжалланган.

Эслатиб ўтамиз, 2023 йилнинг январь ойи-
да Марказий банк раҳбари Humo ва Uzcard 
тўлов тизимлари узоқ музокаралардан сўнг 
ўзаро интеграция бўйича келишувга эришга-
нини маълум қилганди.

– “Оҳангаронцемент” иккиламчи 
санкцияга тушиб қолиши мумкинми?

– Ҳақитатан ҳам, бу биз учун жуда таш-
вишли ҳолат. “Оҳангаронцемент”га хизмат 
кўрсатаётган банк иккиламчи санкцияга ту-
шиши эҳтимолини рад этиб бўлмайди. АҚШ 
Алишер Усмоновнинг компаниялари, хусусан, 
“Оҳангаронцемент” ва унинг таъсисчисига 
нисбатан санкция қўллагани уларнинг дол-
лардаги операцияларини чеклайди. 

Бугунги кунда “Оҳангаронцемент”да 10 
мингдан кўп аҳолимиз ишлайди. Ушбу завод 
битта туман, битта вилоят бюджет тўловла-
рида ҳам, аҳолини иш билан таъминлашда 
ҳам ўрни катта. Шунинг учун бу заводнинг 
узлуксиз ишлаши муҳим.  Бу дегани санк-
циялар қўлланиб, заводни тақа-тақ тўхтатиб 
қўйиш, дегани эмас. Америка ғазначилик 
департаменти ва OFAC (чет эл активларини 
назорат қилиш бошқармаси) билан иш олиб 
бораяпмиз. Маълум муддат берилган, яъни бу 
чекловлар уларнинг бевосита доллар билан 
боғлиқ операцияларига тегишли. Ички валю-
тада иш ҳақи тўлаш, банк операцияларини 
тўхтатиш, деган фикр йўқ. Аммо, унга хизмат 
кўрсатувчи банк иккиламчи санкцияга тушиб 
қолиш эҳтимоли.

Президент топшириғига асосан гуруҳ 
ташкил қилиниб, АҚШ томони билан, яъни 
OFAC билан масала ечими бўйича иш олиб 
борилаяпти.

Маълумот учун, заводнинг эгаси 
Akkermann Cement CA ҳам чекловлар остида 
қолди. Бу компания Алишер Усмоновнинг 
USM ҳолдинги томонидан ташкил этилган 
бўлиб, 2022 йил бошида “Оҳангаронцемент”-
нинг 98,6 фоиз акциясини сотиб олган. Шу 
тариқа Тошкент вилоятидаги корхонанинг 
санкцияга учраши унинг Алишер Усмоновга 
алоқадорлиги билан боғлиқ.

– Рақамли технологиялар вазирлиги 
ва  "Алоқабанк" маъмурий биноларининг 
“Black Gold Industry News” компаниясига 
банкнинг имтиёзли кредити эвазига со-
тилиши қанчалик тўғри?

– Рақамли технологиялар вазирлиги ва 
«Алоқабанк»нинг Тошкент шаҳри маркази-
даги маъмурий биноларини сотиш ва “Black 
Gold Industry News”га 390 миллиард сўмлик 
имтиёзли кредит ажратиш бўйича келишув-
лар бекор қилинган. Яъни, бу биноларни 
“Black Gold Industry News”га сотиш бўйича 
ўтказилган аукцион натижалари ҳам бекор 
қилинган. 

Эслатиб ўтамиз, 4 апрель куни устав 
капитали 8 миллион сўм бўлган “Black Gold 
Industry News” (таъсисчиси Зиёдулло Жа-
лолов) апрель ойи бошида ушбу биноларни 
сотиб олиш бўйича ўтказилган аукционда 
ғолиб чиққанди. Компания объектлар хари-
ди учун 387 миллиард сўм таклиф қилган. 
Қизиқ томони, кимошди савдосидан бир кун 
аввал «Алоқабанк» ушбу компанияга 15 йил 
муддатга 14 фоиз ставкада 390 миллиард 
сўм кредит берганди. Яъни, банкнинг ўзини 
ажратган кредит пулига ўзининг биноси сотиб 
олинган. 

– Банкрот бўлган «Туркистонбанк» 
омонатчиларининг маблағлари қайтари-
лиш жараёнлари қай босқичда?

Ушбу саволга Марказий банк раисининг 
биринчи ўринбосари Нодирбек Сайдуллаев 
жавоб берди:

–  “Туркистонбанк”нинг 52 нафар мижози-
дан 53 миллиард сўмлик омонатларини қай-
тариш бўйича аризалар келиб тушган бўлиб, 
уларнинг бир қисми субординатив кредит си-
фатида берилган. Суд қарори билан 18 нафар 
фуқаронинг 29 миллиард сўмлик маблағлари 
омонат сифатида тасдиқланган. Шу билан 
бирга, «Туркистонбанк»ни тугатиш комиссия-
си омонатлар тасдиқланган кундан бошлаб 
икки ой муддатда фуқароларнинг маблағла-
рини қоплаш чораларини кўради. Охирги суд 
қарори 17 апрелда чиққан, шунинг учун омо-
натчилар июнь ойида маблағларини бемалол 
ечиб олишлари мумкин.

Тоштемир ХУДОЙҚУЛОВ,
“Ўзбекистон овози” мухбири.

Асосий ставка 14 фоиз

МАРКАЗИЙ БАНК БОШҚАРУВИНИНГ НАВБАТДАГИ ЙИҒИЛИШИ ЯКУНЛАРИГА 
БАҒИШЛАНГАН МАТБУОТ АНЖУМАНИ БЎЛИБ ЎТДИ. УНДА МАРКАЗИЙ БАНК РАИСИ 
МАМАРИЗО НУРМУРАТОВ, БАНК РАИСИНИНГ БИРИНЧИ ЎРИНБОСАРИ НОДИРБЕК 
САЙДУЛЛАЕВ ВА БАНК РАИСИ ЎРИНБОСАРИ БЕҲЗОД ҲАМРАЕВ ИШТИРОК ЭТДИ.

АНЖУМАНДА ИНФЛЯЦИОН КУТИЛМАЛАРНИНГ ШАКЛЛАНГАН ТРЕНДЛАРИ ҲАМДА 
КЕЛГУСИ ОЙЛАРДА НАРХЛАР ВА МАКРОИҚТИСОДИЙ КЎРСАТКИЧЛАРНИНГ КУТИ-
ЛАЁТГАН ДИНАМИКАЛАРИДАН КЕЛИБ ЧИҚИБ БОШҚАРУВ ЙИҒИЛИШИДА АСОСИЙ 
СТАВКА ЙИЛЛИК 14 ФОИЗ ЭТИБ БЕЛГИЛАНГАНИ ҲАҚИДА АХБОРОТ БЕРИЛДИ. 
ЯЪНИ, МАРКАЗИЙ БАНК БОШҚАРУВИ ЙИҒИЛИШИДА АСОСИЙ СТАВКАНИ ЎЗГАРИШ-
СИЗ ҚОЛДИРИШ ТЎҒРИСИДА ҚАРОР ҚАБУЛ ҚИЛИНГАН. УШБУ ҚАРОР ИҚТИСОДИЁТ-
ДА НАРХЛАР ЎСИШИНИНГ ЯНАДА СЕКИНЛАШИШИГА ЁРДАМ БЕРУВЧИ ПУЛ-КРЕДИТ 
ШАРОИТЛАРИНИ ТАЪМИНЛАШ, ШУНИНГДЕК, МАРТ ОЙИДАГИ АСОСИЙ СТАВКА 
ПАСАЙТИРИЛИШИНИНГ ЯЛПИ ТАЛАБ ВА ТАКЛИФНИНГ МУВОЗАНАТЛАШУВИГА 
ИЖОБИЙ ТАЪСИРЛАРИНИ ДАВОМ ЭТТИРИШГА ҚАРАТИЛГАН. 

«Toshkent viloyati Dori Darmon» АЖнинг 19.04.2023 йилдаги 
№175/01-сонли хатига асосан Тошкент вилояти Чиноз тумани Чиноз 
шаҳри, «Самарқанд кўчаси», 50-уй манзилида умумий 941,0 кв.м. ер 
майдонида жойлашган қурилиш ости майдони 568,99 кв.м.дан иборат, 
бошланғич баҳоси – 3 000 000 000 сўм бўлган 13-сонли  дорихона бино 
ва иншоотлари қўйилмоқда.

Аукцион савдолари 2023 йил 25 май куни соат 11.00.да бўлиб ўтади. 
Юқоридаги кўчмас мулк 2023 йил 25 май куни сотилмаган тақдирда, 

такрорий савдолар 2023 йил  9, 26 июнь, 11, 27 июль, 14, 29 август, 14, 
30 сентябрь, 16 октябрь, 1, 16 ноябрь, ва 4, 20 декабр. кунлари соат 
11:00 да бўлиб ўтади. 

Аукцион савдосида иштирок этувчи талабгорлардан аризаларни қабул 
қилиш расмий иш кунларида (шанба, якшанба ва байрам кунларидан 
ташқари) соат 10:00.дан 16:00.гача қабул қилинади. Аукцион савдосида 
қатнашиш истагини билдирган талабгорлар томонидан савдо ташкилотчи-

си билан тузиладиган закалат келишув шартномасига асосан кўчмас мулк 
бошланғич нархининг 15 фоиздан кам бўлмаган миқдорида закалат пули 
тўланади. Талабгорлардан аризаларни қабул қилиш савдо ўтказиладиган 
кундан бир иш куни олдин соат 16:00.да тўхтатилади.  Савдо ғолибига 
аукцион савдоси натижалари бўйича ғолиблик баённомаси имзолан-
ган санадан бошлаб 5 банк куни ичида савдо ташкилотчисининг ҳисоб 
рақамига мулк сотув қийматидан 3 фоиз миқдорида пул маблағи тўлаб 
бериш ва 10 кун ичида сотувчи билан олди-сотди шартномаси имзолаш 
мажбурияти юклатилади. 

Закалат пулини тўлаш учун реквизитлар «BANYAN» МЧЖ.  
АТ “Xalqbank” Тошкент шаҳар филиали амалиёт бўлими. х/р: 
20208000100757166001. МФО  01132. СТИР 304 802 952.

Манзил: Тошкент шаҳар, Мирзо Улуғбек тумани, Паркент кўчаси, 51-уй. 
Телефон: +998-71-207-25-53.

Лицензия RR – 0298. 

ЭЪЛОН
«BANYAN» МЧЖ бошланғич нархи босқичма-босқич ошиб бориш 

тартибида ўтказиладиган такрорий очиқ аукцион савдоларига таклиф этади!

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100135, Toshkent,  Bunyodkor shoh ko‘chasi,  50 «A»-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi. «O‘zbekiston ovozi» materiallarini ko‘chirib bosish faqat tahririyat ruxsati bilan amalga oshiriladi.

Г — 536. 7006 nusxada bosildi.                      

Nashr ko`rsatkichi — 220.   

t — Tijorat materiallari
Sotuvda kelishilgan narxda

Navbatchi: Ravshan SHODIYEV
Sahifalovchi: Bekzod ABDUNAZAROV

O‘zA yakuni —  
Topshirilgan vaqti — 22:30 

ХОТИРА — АБАДИЙ, 
ҚАДР — МУҚАДДАС

Инсон, миллат ва халқ та-
рихий хотира билан барҳаёт. 
Хотира — кечаги ўтмишни, аж-
додлар ўгитини, миллий меро-
симизни англатиб турувчи — му-
қаддас китоб зарварақларидек 
ҳаётимизни ёритиб туради.

Шу боис, фашизмга қарши ку-
рашда ҳалок бўлган ватандошла-
римизнинг сўнмас хотираларини 
ёд этиб, уларнинг хотираси олдида 
ҳурмат бажо келтириш халқимизга 
хос азалий қадрият бўлиб келмоқ-
да.

Ҳар йили Хотира ва қадрлаш 
кунини кенг нишонлаш маънавия-
тимизнинг ажралмас бўлагига ай-
ланди. Зеро, бу байрам ёшларимиз 
онгида ўтганларни хотирлаш бугун-
ги ва эртанги кунимизни қадрлашга 
ўргатади.

Инсон бор экан, хотира муқад-
дас. Иккинчи жаҳон уруши ҳақи-
қатан ҳам инсоният тарихидаги энг 
даҳшатли, энг қонли қирғин бўлган 
эди. Бу уруш халқимиз бошига 
қандай оғир азоб-уқубат ва тало-
фатлар, беҳисоб қурбонлар кел-
тирганини эл-юртимиз ҳеч қачон 
унутмайди.

Сабаби, бу бешафқат урушда 
қатнашган 2 миллионга яқин ўзбе-
кистонликларнинг ярим миллиондан 
зиёди ҳалок бўлган. Бу ёвуз уруш 
туфайли қанча-қанча оилалар ўз бо-
қувчисидан ажралди, гўдаклар етим, 
аёллар бева бўлиб қолди.

Шунингдек, юртдошларимиз 
жанглар давом этаётган ҳудуд-
лардан Ўзбекистонга кўчирилган 
1,5 миллиондан ортиқ кексалар, 
аёллар ва ёш гўдакларни бағрига 

олиб, оғир дамларда уларга беқиёс 
ғамхўрлик кўрсатди.

Халқ яхши фарзандларини ҳеч 
қачон эсдан чиқармайди. Халқнинг 
хотирасиз яшаши асло мумкин 
эмас. Бу ҳар қандай кишини маъ-
нан рағбатлантиради, уни яшашга, 
элу юртга садоқат ва қатъият билан 
хизмат қилишга ундайди.

Шу жиҳатдан, кекса авлод ва-
килларига эътибор ва ғамхўрликни 
кучайтириш, уларнинг ижтимоий 
таъминоти, тиббий хизматдан фой-
даланиши, маиший шароитларини 
яхшилаш, уларни эъзозлаш ва 
ардоқлаш доим давлатимизнинг эъ-
тибор марказида бўлиб қолади, деб 
баралла айта оламан.

Жорий йил 6 май ҳолатига кўра, 
юртимизда истиқомат қилувчи Ик-
кинчи жаҳон уруши ва фронт орти 
қатнашчиларининг сони 174 нафарни 
ташкил қилади. Демак, юртимизнинг 
бугунги тинч-осойишта ҳаёти учун 
жасорат кўрсатиб фидо бўлган ватан-
дошларимиз хотирасини ёд этиш ол-
димизда турган устувор вазифадир.

Зеро, йиллар ўтади, замонлар 
ўтади, лекин Ватан озодлиги ва 
эркинлиги, эл-юртимизнинг тинч ва 
осуда ҳаётини ҳимоя қилишда кура-
шиб жон берган ўғлонлар номи ва 
хотираси халқимиз ёдида умрбод, 
абадий сақланиб қолади. Қаҳра-
мон оталаридан ўрнак ва намуна 
олиб, улар билан доимо фахрланиб 
яшайдиган халқ эса ҳеч қачон кам 
бўлмайди.

Дилбар МАМАДЖОНОВА,
Олий Мажлис Қонунчилик

палатаси депутати.

Бугунги кунда юртимизда 
истиқомат қилаётган Иккинчи 
жаҳон уруши қатнашчила-
ри нафақат 9 май — Хотира 
ва қадрлаш куни арафасида, 
балки доимий равишда ҳурмат 
ва эъзозда, эътибор марказида 
бўлиб келмоқда.

Хусусан, маҳалла-кўй, қўни-
қўшни, ёшларимиз улар ҳо-
лидан доимий равишда хабар 
олиб, ҳар йили байрам муно-
сабати Иккинчи жаҳон уруши 
қатнашчилари ва фронт орти 
меҳнат фахрийларига ҳурмат-
эҳтиром кўрсатилмоқда.

Ҳа, Иккинчи жаҳон уруши 
миллионлаб бегуноҳ одамларнинг 
бевақт ўлимига, мислсиз йўқо-
тишлар ва талофатларга сабабчи 
бўлган дунёдаги энг даҳшатли, 
қонли қирғинлардан бири сифати-
да инсоният тарихида муҳрланиб 
қолди. Бугунги кунда эса орамиз-
да Иккинчи жаҳон уруши даҳшат-
ларининг гувоҳи бўлган кишилар 
тобора камайиб бораётир.

Ёшликнинг навқирон чоғларини 
уруш оловларида, жанггоҳларда 
ўтказиб, ҳозирги тинч ва осуда 
ҳаётимиз учун курашган инсонлар 
жасорати беқиёс.

Ушбу ҳақиқатни, умуман уруш 
туфайли бутун инсоният бошига 
тушган мислсиз жабру жафолар-
ни ўша урушларда қон тўкиб жон 
берган ота-боболарим тақдиридан, 
қолаверса, афғон урушида қат-
нашган турмуш ўртоғим ҳаётидан 
яхши биламан.

Иккинчи жаҳон урушида кўп-
миллатли Ўзбекистон халқи ҳам 
ҳақиқий жасорат ва фидоийлик 
кўрсатиб, фашизм устидан қо-
зонилган ғалабага улкан ҳисса 
қўшгани ҳаммамизга яхши маълум. 
Хусусан, 2 миллионга яқин юртдо-
шимиз жангларда иштирок этиб, 
уларнинг 500 мингдан ортиғи қаҳ-
рамонларча ҳалок бўлган.

Шу билан бирга, уруш дав-
рида республикамиз фронт учун 
зарур бўлган озиқ-овқат, кийим-
кечак, қурол-аслаҳа ва бошқа 
воситаларни етказиб берадиган 
муҳим таъминот марказларидан 
бирига айланган эди. Айниқса, 
юртдошларимиз жанглар давом 
этаётган ҳудудлардан Ўзбекис-
тонга кўчирилган 1,5 миллион-
дан ортиқ кексалар, аёллар ва 
ёш гўдакларни бағрига олиб, 
оғир дамларда уларга беқиёс 
ғамхўрлик кўрсатгани барчамиз-
га яхши аён.

Мамлакатимизнинг бошқа 
ерларида бўлгани каби Жиззах ви-
лоятида ҳам юрт озодлиги, унинг 
шаънини ҳимоя қилиш учун минг-
лаб юртдошларимиз жангга от-
ланишди. Уруш туфайли биринчи 
галда Жиззахда ҳам ҳарбий давр 
талаблари асосида қишлоқ хўжа-
лик маҳсулотлари етиштиришни 
кўпайтиришга эътибор қаратилди. 
1942 йилга келиб дон экилади-
ган майдонлар урушгача бўлган 
йилларга нисбатан 1,5 мартага 
кўпайди.

Уруш йилларида бу ерда ме-
ханизатор ходимларнинг умумий 
сони 10 марта камайди. Шу сабаб-

ли хотин-қизлар ва ёшлардан ме-
ханизаторлар тайёрлашга алоҳида 
аҳамият берилди.

1941-1945 йилларда юрт-
дошларимиздан 39 620 киши 
урушга сафарбар қилинди. Улар 
Ленинград ва Сталинград мудо-
фаасида, Белорус ва Украина 
ерларини душмандан озод қилиш 
жангларида қаҳрамонлик наму-
наларини кўрсатди. 7450 нафар 
киши озодлик учун ўз жонларини 
қурбон қилди. Уларнинг айрим-
лари жанг суронларида бедарак 
кетди.

Жиззахлик уч кишига – 
 Е.Иванин, Э.Исмоилов ва Ж.Тў-
раевга Халқ қахрамони унвон-
лари берилди. 4600 дан ортиқ 
жангчи орден ва медаллар билан 
мукофотланди. Ғаллаороллик 
Эшонқул Исмоилов Польшанинг 
Познань шаҳрини озод қилиш 
учун бўлган жангда шахсан ўзи 
40 нафар босқинчи фашистни ер 
тишлатди.

Жўрақул Тўраев эса Белорусь 
тупроғидан душманни ҳайдаб 
чиқариш учун бўлган жанглар-
да жасорат кўрсатди. У 46-енгил 
артилерия бригадасининг нишонга 
олувчи аскари сифатида Поро-
ховшина қишлоғи ёнидаги жангда 
душманнниг 12 та танкини, “Фер-
динанд” типидаги 2 та ўзиюрар тў-
пини ишдан чиқарди. Душманнинг 
бир қанча аскар ва офицерларини 
қириб ташлади. Зоминлик Авазжон 
Ниёзматов Брест қалъасини душ-
мандан ҳимоя қилишда мардларча 
ҳалок бўлди.

Ўзбек халқининг асл фарзанди, 
атоқли давлат ва жамоат арбоби 
Шароф Рашидов урушнинг бирин-
чи кунлариданоқ бевосита жанг-
ларда иштирок этди. У оғир жаро-
ҳати туфайли фронтдан қайтгач, 
ғалабани таъминлаш мақсадида 
Жиззах вилояти меҳнаткашлари-
нинг фронторти сафарбарлигини 
оширишга ҳисса қўшди.

Назир Сафаров ва Қодирқул 
Имомовлар жангчиларнинг жасо-
рати ҳақидаги мақола, очерк  ва 
шеърларини бевосита окопларда 
ётиб ёздилар. Ажойиб шоир ва 
публицист Ҳамид Олимжон фа-
шистлар бостириб кирган куннинг 
эртасигаёқ ўзининг “Ғалаба” шеъ-
рини яратди.

Халқимизнинг тарих саҳифала-
рида ўчмас ҳарфлар билан битил-
ган бундай мардлик ва матонати, 
олийжаноблиги, меҳр ва мурувва-
ти ҳамда юксак маънавияти бар-
чамизнинг қалбларимизга чексиз 
ғурур-ифтихор бағишлайди.

Шу сабабли босқинчи ва ёвуз 
кучларга қарши машаққатли 
курашларда букилмас ирода ва 
мардлик намоён этиб, бугунги 
тинч ва осойишта кунларимиз 
учун жонини фидо қилган мард ва 
жасур юртдошларимизнинг муқад-
дас хотирасини эъзозлаш ҳамда 
фахрийларимизнинг ҳурматини 
жойига қўйишга алоҳида эътибор 
қаратилаётир.

Умуман, Иккинчи жаҳон уру-
шида ҳалок бўлган ватандош 
боболаримиз хотирасини ёд этиш, 
оловли жанггоҳлардан омон қайт-
ган, оғир кунларни сабр-бардош 
билан енгган юртдошларимизга 
ҳурмат-эҳтиром кўрсатиш бизнинг 
миллий қадриятимизга айланган. 
Бу эса ёшларни ўз аждодларига 
муносиб ворислар бўлиш руҳида 
тарбиялашда беқиёс аҳамият касб 
этади.

Фурсатдан фойдаланиб барча 
фахрийларимизни, азиз юртдош-
ларимизни Хотира ва қадрлаш 
куни билан чин юракдан табрик-
лайман! Юртимиз тинч, осмонимиз 
мусаффо, мустақиллигимиз абадий 
бўлсин! Дунёда ҳеч қачон уруш 
бўлмасин!

Зулайҳо АКРАМОВА,
Олий Мажлис Қонунчилик 

палатаси депутати.

Ўзбекистон ХДП Урганч туман 
кенгаши фаоллари, БПТ раиси 
О. Саидов, халқ депутатлари 
туман Кенгаши депутати З. Ма-
шариповалар "Меҳр улашайлик" 
лойиҳаси доирасида меҳнат фах-
рийлари ҳолидан хабар олишди.

9 май — Хотира ва қадрлаш 
куни муносабати билан туманда-
ги "Шодлик" маҳалласида яшов-
чи меҳнат фахрийлари Отобай 
Матякубов, Гавҳар Ражапова, 
Роза Йўлдошеваларнинг хона-
донларида бўлиб, улар билан 
дилдан суҳбатлашилди. Эсдалик 
совғалари топширилди.

Мамлакатимизда 9 май — Хотира ва қадрлаш куни си-
фатида нишонланиб келинмоқда.

Шу муносабат билан Ўзбекистон ХДП Фарғона вилоят 
Кенгаши ташаббуси билан иккинчи жаҳон уруши қатнаш-
чиси, Фарғона тумани Водил қишлоғида  яшовчи, 99 ёшли 
Орифжон Мўминов ҳолидан хабар олинди.

Ўзбекистон ХДП вилоят Кенгаши ходимлари, туман ҳо-
кимлиги вакиллари ҳамда ички ишлар офицерлари билан 
биргаликда фахрийнинг хонадонига ташриф буюрилди. Ўз-
бекистон ХДП Фарғона вилоят Кенгаши  раиси ўринбосари 
Шоҳрухбек  Мамажонов ХДП нинг кўп минг сонли аъзолари 
номидан Орифжон отани табриклаб, партиямизнинг эсда-
лик совғаларини топширди.

Шундан сўнг, уруш қатнашчиси  бошидан ўтказган  
уруш давридаги  қийинчиликлар ҳақида сўзлаб берди.

Ўз мухбиримиз.

МЕҲР 
УЛАШИНГ 

ТИНЧЛИК УЧУН ТАШАККУР!

»» Иккинчи жаҳон 
уруши ҳақиқатан 
ҳам инсоният 
тарихидаги энг 
даҳшатли, энг қонли 
қирғин бўлган эди. 
Бу уруш халқимиз 
бошига қандай 
оғир азоб-уқубат 
ва талофатлар, 
беҳисоб қурбонлар 
келтирганини 
эл-юртимиз ҳеч қачон 
унутмайди.

ÞÐÒ ÔÈÄÎÉÈËÀÐÈ ÕÎÒÈÐÀÑÈ 
ŠÀËÁËÀÐÄÀ ÁÀÐЌÀ¨Ò

